
Kultura

Bertatik Bertara - Gordailua

Euskal Herriko Hitz Gurutzatuen X. 
Txapelketa jokatuko da Irunen azaroaren 

22an. 

Azaroaren 18an bukatuko da Aitzondo Euskara Kultur 
elkarteak antolatutako txapelketan izena emateko epea.  

‘Zinema haur eta gazteentzat’ ekimenak 
euskarazko filmak pantaila handira doan 

eramango ditu urriaren 18tik azaroaren 23a 
arte.

Bost asteburutan zehar 10 pelikula proiektatuko dira Ocine 
Mendibil zine aretoan.. 

Irunek Donejakue Bideko mugarri ofiziala 
izango du Iparraldeko bidearen hasieran.

Mugarria Avenida zubiaren inguruko lorategietan jarriko 
da, tona erdi pisatzen du, eta Santiago de Compostelako 

katedralerako 842 kilometroak markatuko ditu. 

Real Unión ibilbideak 150 m2-ko ontziraleku 
berria du 5 fasetan egin diren lanei esker.  

Gainera, inguruko lohiak ponpatzeko lanak ere egin dira, 
itsasbeheran sortzen ziren segurtasun arazoak saihesteko. 

X. EDIZIOA

2024an, HAZek 2.100 objektu jaso eta 
kudeatu zituen, aurreko urtean baino % 
4 gehiago, gutxi gorabehera, etengabe 

hazten ari den joera berretsiz.

Aurten, oraingoz, gordailututako ondasunen % 60 itzuli 
ahal izan zaizkie jabeei.

2.100 OBJEKTU
10 PELIKULA

Irunen % 45 murriztu da berotegi efektuko 
gasen isurketa azken 15 urteotan.

2007an 319.000 tona karbono dioxido baino gehiago 
izatetik 2023an 175.000 tona izatera igaro da.

% 45EKO 
MURRIZKETA

842 KM

150 M2

Bertso jarriak

BERTATIK BERTARA

GORDAILUA: ONDAREAREN 
TESTIGANTZA BIZIARENTZAKO 

GORDELEKU 
Gordailua Gipuzkoako Foru Aldundiak Irunen duen ondarearen bildumen zentroa 

baino gehiago da. Bertan biltzen diren milaka objektu artistiko, etnografiko eta 
arkeologikoak iraganaren lekukoak dira. Hain zuzen ere, objektuen kontserbaziotik 

haratago, ezagutza, erabilera eta gozamena partekatzeko espazioa da 2011tik. Xabier 
Kerexeta Erro Gipuzkoako Foru Aldundiko Bildumetako eta Museoetako Atalburuak 

Gordailuak egun duen funtzioa errepasatu du.

10 urte igaro dira Gordailua Eusko Jaurlaritzako Gipuzkoako 
ondasun arkeologikoen eta paleontologikoen gordailu bihurtu 
zenetik. Gordailuaren bidea markatu du horrek?
Bai, oso garrantzitsua da, besteak beste, Gipuzkoan ez 
dagoelako arkeologia edo paleontologia museorik. Orduan, 
Gordailua 2011. urtean zabaldu zen arren, asmoa zen bertan 
horrelako funts arkeologikoak eta paleontologikoak biltzea. 
Gordailuaren berezitasuna da ez dela museo bat, hau da, ez dago 
publikoarentzat zabalik, nahiz eta bisita gidatuak ere antolatzen 
diren. Bertan ondarea bildu, gorde eta kontserbatu egiten dugu, 
baita kudeatu eta utzi ere, esaterako, erakusketetarako. Eraiki 
berez Aldundiarena da, beraz, baditugu Aldundiarenak diren 
funtsak, baina baita San Telmo museoarenak, 2011n berritu 
zena, eta ordutik erreserba funtsak hemen gordetzen dira. 
Udal funtsak ere baditugu, adibidez, Irungo Udalak bertan ditu 
Menchu Galen koadroak. Era berean, Gipuzkoako arkeologia 
eta paleontologiako funtsak hemen daude 2015etik. Kutxa 
fundazioak ere baditu koadroak. Beraz, gordailuaren ezaugarri 
berezia horixe da, bertan hainbat erakunderen funtsak daudela, 
ohikoa ez den zerbait. 

Ordutik hori ez da gelditu eta funtsak handitzen joan dira, bai 
arkeologia eta baita paleontologia sailekoak ere, urtero hainbat 
tokitan indusketak egiten jarraitzen baitute eta hori guztia hona 
ekarri behar da. Ondarretan ikusi dugunez, mareabeherarekin, 
aztarna batzuk agertu dira eta horrelakoak hona ekartzen dira. 
Horretaz gain, funts etnografikoek, historikoek eta artistikoek 
ere handitzen jarraitzen dute. 

 Ondorioz, kudeatu beharreko 
funts kopurua geroz eta 
handiagoa izango da. 
Hori da. Arkeologian 
normalean kaxaka kontatzen 

dira, zeren objektu oso txikiak izaten dira eta 12.000 inguru 
ditugu. Azken 10 urte hauetan 1.000 kaxa inguru gehitu dira eta 
oraindik beste batzuk jasotzea falta zaigu. Gainera, Aldundiaren 
funts etnografikoak eta historikoak ere jasotzen ditugu, erosi 
egiten direlako edo baita dohaintzak ere. Beraz, hazkundea 
ez da eteten. Horretaz gain, Gordailuan, hemen fisikoki ez 
dauden, baina hemengo katalogo informatikoan daudenak ere 
kudeatzeaz arduratzen gara. Adibidez, Aldundiko jauregian 
dauden artelan guztiak hemendik kudeatzen dira erakusketa bat 
egin behar denean. 

Aurten beste urteurren garrantzitsu batekin zerikusia 
izan duzue, hau da, Gipuzkoa hitzaren idatzizko aipamen 
zaharrenaren 1.000 urteurrenarekin. Zer egin duzue?
Hemen ondarea zentzu zabalenean ulertzen dugu. Adibidez, 
urtea San Telmo museoan gai honi buruzko erakusketa batekin 
hasi zen eta han egin zen arren, guk ere bertan parte hartu 
genuen. Antolaketa kontzeptual eta logisitikoaz arduratu ginen. 
Gordailuan bertan berriz, urriaren 25ean, Burdina Pirinioetako 
ondarea izeneko topaketa hartuko dugu. Harremanak beti uste 
baino estuagoak izan dira Pirinioetan, ez bakarrik mendizaleen 
artean, eta gu ere bertan gaude, Gipuzkoa iskina batean dagoela 

dirudien arren. Burdina Gipuzkoako gai funtsezkoa da, Gipuzkoa 
ezin baita ulertu burdina gabe. Horrekin lotuta. topaketa 
honetan biltzen dira Katalunian, Andorra, Frantzia, Nafarroa 
eta Gipuzkoako burdinaren ondarea kudeatzen duten eragileak. 
Irunen bertan, Oiasso museoan, Burdinazko gaiak aurkitu dira. 
Meategiak ere baditugu, Irugurutzetakoa, adibidez. Ola orain 
sagardotegiak daukan izena da, baina euskaraz esanahi horixe 
du, burdinola. Olaberria ere badugu eta baita Urdanibia ere, 
monumentala dena. Beraz bai, burdinarekiko harremana oso 
sustraitua dago eta aspaldikoa da, eta horren balioa agerrarazi 
nahi genuen. 

Gordailuaren lanari esker gure sustraiekiko loturak bizirik 
dirauen neurrian, ardura handia daukazue, ezta? 
Ardura handia da, baina egia da ez dela erraza mugatzea zer 
den ondarea eta zer ez. Oso aspaldikoa denean argi dago, baina 
gaur egun hemendik aurrera ondarea zer izango den definitzea 
benetako erronka da, bai Gordailuan zein toki guztietan. Guk 
hemen ondarea biltzen dugu atzetik datozen belaunaldiek 
horren berri izan dezaten. 

Azkenaldian pieza garrantzitsu edo berezirik batu da 
bildumara?
Ez da erraza horri erantzutea. Arkeologian adibidez, duela 
gutxi Ondarretan agertutako elementua. Askotan, arkeologian 
adibidez, hainbat elementu batera bildu eta kontrastatu egin 
behar dira. Ez da hainbeste objektuak bakarrik duen garrantzia, 
hau da, altxorra, baizik eta horren bidez zer erakutsi nahi dugun. 
Adibidez, Irunen Uranzu frontoiaren alboan zegoen Cesar ile-
apaindegiak bere objektuak eman dizkigu. Orain arte etnografia 
esaten dugunean normalean baserriarekin, abeltzaintzarekin 
edo arrantza tradizionalarekin lotu izan dugu, baina etnografia 
urbanoa lantzeko horrelako objektuak biltzen ari gara. Baita 
Irungo La Palmera fabrikan egindako labanak edo guraizeak, 
adibidez. Ondarea mantentzea ez da soilik objektuak irautea, 
baizik eta horretaz ikertzea eta erantzunak emateko balio izatea. 

Lankidetza aktiboa ezinbestekoa izango da, noski, bertan 

gordetakoak partekatu ahal 
izateko. 
Bai, guk Gordailuan lan 
egiten dugu baina besteen 
zerbitzura ere bagaude. Hau 
Aldundiarena bada ere, esan 
bezala, San Telmo museoaren ondarea ere hemen dago, baita 
udal batzuena ere. Irunen bertan Amaia antzokian inauguratuko 
den erakusketara, Antonio Mateo margolariari buruzkora, 
Gordailuko elementu batzuk eramango dira. Horretaz gain, 
orain Gipuzkoako hainbat museotan ere Gordailuko piezak 
daude ikusgai eta hainbat erakunderekin harremanetan gaude 
erakusketa berriak antolatu eta horretarako piezak utzi ahal 
izateko. 

Gordailua museo iraunkor bat ez den arren, izaten al da bisita 
gidatuak egiteko aukerarik?
Bai, izaten da. Hilean behin publiko orokorrarentzako bisitak 
egiten ditugu. Normalean, hileko azken ostiralean izaten 
dira eta parte hartzeko aurretik izena eman behar da, plazak 
mugatuak baitira. Gordailua handia bada ere, bertatik ezin da 
talde handietan ibili. Bestetik, bestelako taldeentzat ere bisitak 
antolatzen dira, esaterako, ikasle taldeentzat, bai institututik 
bai masterretatik. Beraz, bisitak hainbat talderentzat dira, 
espezialistak izan edo ez. 

Zeintzuk izango dira Gordailuaren hurrengo erronkak?
Nik uste lortzen ari garela Gordailua kontserbazioaren 
erreferente izatea, batez ere, Gipuzkoan, baina baita hemendik 
kanpo ere. Oro har, ondarearen kudeaketaren erreferentea izatea 
nahi dugu. Horregatik antolatu dugu Pirinioetako topaketa 
hau, mugaz gaindiko eta nazioarteko beste proiektu batzuetan 
parte hartzeaz gain. Ondare immateriala ere jorratzen hasi 
gara; adibidez, hemendik gutxira Gau Beltzari buruz egingo den 
mintegi batean parte hartuko dugu. Azken batean, higigarria eta 
higiezina, etnografikoa, historikoa, etab. erosotasunarengatik 
bereizten ditugu, baina mugak oso lausoak dira, izan ere, dena 
da ondarea eta hori zaintzea da gure lana. 

“Guk hemen ondarea 
biltzen dugu atzetik 
datozen belaunaldiek 
horren berri izan 
dezaten”

“Gordailuaren ezaugarri 
berezia horixe da, bertan 

hainbat erakunderen 
funtsak daudela, ohikoa 

ez den zerbait”

https://gordailua.gipuzkoa.eus/eu/
https://irunero.eus/irungo-udalak-gordailuan-utzi-ditu-menchu-galen-obrak/
https://irunero.eus/gordailuaren-laguntzari-esker-oiasso-museo-erromatarraren-erakusketa-zabaldu-da/
https://irunero.eus/artzaintzarekin-lotutako-piezak-ikusgai-egongo-dira-oiasso-museoan-gordailuaren-kolaborazioari-esker/

San Marcial Eskaut-Gia Taldea hirian euskararen erabilera sustatzeko Kalean Bai 
programaren parte da. Jon Ander Echerria presidentea eta Martin Picón begiralea Irungo 

Eskaut-Gia taldeak gazteei eskaintzen dienaz mintzo dira.

Irunen erro luzeak dituen taldea da San Marcial Eskaut-Gia 
Taldea, 1978an sortu baitzen. Ia bost hamarkadaz aritu da hiriko 
gaztetxoenei berdintasun, errespetu eta ingurumenarekiko 
kontzientzia balioak transmititzen. Martín Piconek azaldu 
duenez, Grupo Scout Uranzu zaharraren banantzearen ondorioz 
sortu zen San Marcial Eskaut-Gia taldea. Jon Anderren hitzetan 
taldearen muin funtsezkoena balioak irakastea da: “batez 
ere balio tipikoak irakasteko egiten dugu lan: berdintasuna, 
ingurumena zaintzearen garrantzia, ikaskideen eta begiraleen 
arteko errespetua eta, errespetua orokorrean.” Balio horien 
lanketa gaur egun “funtsezkoa” dela uste du Jon Anderrek. 
Martin Picónek gogoratu duenez, skaut taldean haurrek beste 
lagun talde bat aurkitu eta sor dezakete. Antzina, eskaut taldeak 
gizonenak ziren eta gidenak emakumeenak, baina gaur egun 
Espainiar estatuan ez da ezberdintasun hori egiten, bai, aldiz, 
oraindik Europa iparraldeko beste herrialde batzuetan. 

Taldea San Migelen elkartzen da astero, Lesaka kaleko 2. 
zenbakian dagoen Ranchoan. Larunbatero, 16:00etatik 17:30era. 
Irungo 6 eta 18 urte bitarteko haur eta gazteak elkartzen dira 
bertan, adin taldeen araberako “adarretan” antolaturik. Lau 
adin talde desberdin dituzte: 6-11 urte bitartekoak, 11-14 urte 
bitartekoak, 14-16 urte bitartekoak eta 16-18 urtekoak. Martinek 
azaldu duenez, adar bakoitzak bere irakaskuntza metodologia 
propioa du, taldearen heldutasunari egokitua. Txikienentzat 
“jolasa da oinarri,” balioak modu dibertigarrian ikas ditzaten. 
Helduagoak izan ahala, “independentzia eta eztabaida eskatzen 
zaie,” hau da, haien proiektuetan parte-hartze aktiboa eta 
erabakitzeko gaitasuna.

Bilerak astero egiten diren arren, jarduera nabarmenenak 
kanpamentuak eta irteerak dira. Urtero, lau kanpamentu 
egiten dituzte: negukoa, udaberrikoa eta udakoa, eta horiez 
gain, metodologia desberdina duen kanpamendu bat. Irteerak 
mendira, hondartzara eta beste toki batzuetara ere egiten 
dituzte ikasturtean zehar.

Martin eta Jon Anderrek argi utzi nahi izan dute haien 
errealitatea ez dela batere zineman edo telesailetan ikusten 
dena. “Niretzat ez du zerikusirik filmekin,” dio Jon Anderrek. 
“Ez ditugu mendian aske uzten hartzekin borroka daitezen,” 
ironizatu du. Ez dute uniforme estandarrik ezta galletak 
saltzen ere. “Soinean daramagun gauza bakarra zapia da. Talde 
bakoitzaren bereizgarri bat da,” azaldu du Martinek.

Etorkizuna eta erronkak
“Gaur egun 35 haur inguru ditugu. Gero, 8-9 begiraleko taldea 

gara,” azaldu du Jon Anderrek. Begirale taldea oso gaztea da, 
batez besteko adina 20 urtekoa baita. Belaunaldi-erreleboa 
bermatuta dagoela dirudi, izan ere, “haur askok komentatu 
digutelako taldeko kide izaten jarraitu nahi dutela.” Dena 
den, Martín Picónek azaldu du,  “ondo etorriko litzaigukeela 
taldean pixka bat zaharragoak ere izatea, uste baitugu guk izan 
dezakegunaz bestelako ikuspuntu bat eman dezaketela.”

Hazkundea da taldearen erronka nagusietako bat. Jon Anderren 
ustez, “helburu nagusia neska-mutilak erakartzea izango 
litzateke, gehiago hazteko eta belaunaldi gehiago izateko 
atzetik, taldeak askoz denbora gehiago iraun dezan.” Martin 
Picónek beste erronka garrantzitsu bat azpimarratu du: 
lokalaren egoera. San Migelen elkartzen diren gunea zaharra 
da, eta hobekuntza nabarmenak behar ditu. “Haurrekin lanean 
ari garenez, udalarekin harremanetan jarri gara, azpiegitura eta 
segurtasun aldetik gutxieneko baldintzak izatea beharrezkoa 
baita” azaldu du Picónek.

KLAUDIO:
BAZTERTUA IZATETIK INPERIOA 

GOBERNATZERA
Egungo gizarteak Erromatar zibilizaziotik asko jaso du, hala 
nola, legeak eta justizia, hirigintza eta bizi-espazioaren 
antolakuntza, administrazioa… Baita erromatar gizartearen 
baloreak, hala, familiaren garrantzia, gizarte-antolaketa, 
harremanetarako topaguneak ereitea… besteak beste. Zorionez 
balio humanistagoak eta inklusiboagoak garatu ditugu, gizakien 
eta bereziki emakumeen eskubideen inguruan, eta aldaketa 
sakonak gertatu dira bai gizakiaren ikuspegiari dagokionez, 
baita zaintzaren alorrean ere. 

Erromatar garaian gizon libre baten balioa bere maila sozialak 
baldintzatzen zuen; emakumeak edota esklabuak nagusiaren 
menpe zeuden, alegia, bigarren mailakoak ziren. Gaur 
egun gure gizartean legez denok eskubide berberak ditugu 
eta ez dago esklabotzarik, ez dago onartua, nahiz eta gero 
errealitatean hainbat kasutan hori ez bete. Dena dela, badira 
gizartean balore batzuk unibertsalak eta garai guztietan 
agertzen direnak eta gehienak etxe barruan gertatzen direnak, 
esate baterako haurrekiko maitasuna edota nagusien zaintza. 
Erromatarren garaian adineko pertsonei errespetua zor zitzaien 
eta jakituriaren isla ziren, baina seguruenik hori goi mailako 
klaseetan gertatuko zen, edo zaintza hori gauzatu zezaketen 
familietan. Oiassoko etxe arrunt bateko leihotik barrura 
begiratuko bagenu, etxeko seme-alaba eta kide guztientzat 
jateko askorik ez zegoela ikusiko genuke, eta ezinduta zeuden 
aiton-amonen zaintza etxekoandrearen ardura izango zela, 
beste lan guztiez gain. Etxekoandre hori, gainera, berriz ere 
haurdun geratuz gero, familiako egoera oso larria bazen, 
belarrei esker, abortua egiten saiatuko zen, edota haurra jaioko 
balitz columna lactaria-n utzi beharko zuten. 

Egoera ekonomikoa ez zen haur jaioberriak zutabe horretan 
uzteko arrazoi bakarra. Esate baterako haur ilegitimoa bazen, 
edota emakumea bortxatua izan ondoren etorritako haurra 
bazen, askok han amaitzen zuten. Gehienak gainera neskak 
izaten ziren. Bazen beste arrazoi bat ere: malformazioak.

Gehienetan zutabe hori foro edo merkatuen inguruan egon 
ohi zen, eta han uzten ziren haur exposito haiek -hitza berez 
latinetik dator expositio hitzetik, eta haurra gizartearen begien 
aurrean uztea zen bere esanahia- haurrik eduki ezin zuen 
familia batek hartuko ote zuenaren esperantzan. Moises bera, 
saski batean abandonatua izan zen. Gehienetan, ordea, haur 
haiek esklabuak izateko hartzen ziren, edo prostituziorako, 
edota inork hartzen ez bazituen gosez edo hotzez, edo 
kasurik gogorrenean animaliek janda amaitzen zuten. Gure 
gaurko ikuspegitik krudelkeria bortitza eta sinestezina da eta 
baliteke garai hartako guraso askorentzat ere halaxe izatea. 
Zer pentsatua ematen du gure gizartean normaltzat edota 
ezinbestekotzat hartzen ditugun hainbat jarrera, etorkizunean 
zorionez ezabatuko direla jakiteak. Izan ere, balore baikor 
unibertsal horiek gizakiok oso barneratuta ditugu, eta argi ikus 

daiteke Palestinako genozidioaren aurkako borrokan, etorkinei 
emandako laguntza isilean edo bolondres lan amaigabea egiten 
dutenengan. Gizarte hobeago bat eraikitzearen alde lan egiten 
duten guzti-guztiak, gizartearengandik pauso bat aurrerago 
mugitzen direnak.

Erromatar munduan asko sufritzetik agintari bikaina 
izatera iritsitakoen hainbat adibide topa ditzakegu: Klaudio 
enperadorea, adibidez, Tiberius Claudius Caesar Augustus 
Germanicus, K.a. 10 – K.o. 54. urte artean bizi izan zena. 
Enperadoreak ezgaitasun fisikoa izan arren familiak aurrera 
atera zuen, gizajoak, txikitatik bere amaren isekak jasan 
arren: “Nire seme Klaudio baino ergelagoa zara” zen amaren 
esaldi ohikoena. Klaudiok, ibilera traketsa zuen, hanketako 
ahuleziagatik, baita dardarizoa ere, eta hitz-totela zen. 
Politikatik baztertu zuten horregatik. Senekak berak ere, iseka 
eta barre egiten zion. Klaudiok, ordea, ikasten jarraitu zuen, 
bereziki historia.

Kaligula, iloba, bere goardia pretoriarrak hil zuenean, Klaudio 
gortina baten atzean topatu zuten, dardarka. Bera zen familian 
bizirik geratzen zen gizon bakarra eta enperadore izan 
zitekeena. Goardiakoek erdi txantxa gisa eta eurek manejatuko 
zutelakoan, enperadore izendatu zuten. Eta inork uste ez 
bazuen ere, Klaudio erromako enperadorerik bizkorrenetakoa 
bilakatu zen. Inperioa zabaldu, Britania konkistatu eta  lege 
kontuetan ekarpenak egin zituen. Politikari trebearen bizitzak 
liburu, antzezlan, film eta serie asko sorrarazi ditu, haien artean 
aipatzekoa 1976. urtean Robert Gravesen nobelan oinarrituta, 
BBCk egin zuen I, Claudius ikusgarria. 

Ikusgarria izan den bezala aurten Oiasso Museoan 
aniztasunaren erakusgarri diren artistek eskaini diguten 
Aniztasunaren Gala. Zorionak! 

SAN MARCIAL ESKAUT-GIA TALDEA: 45 
URTE IRUNGO HAURRAK BALIOETAN 

ETA ERRESPETUAN HEZTEN

https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://sanmarcialeskaut.blogspot.com/
https://sanmarcialeskaut.blogspot.com/
https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://irunero.eus/erromatarrak-ere-oporretan-joaten-ziren/
https://irunero.eus/oiasso-museoa-historia-eta-zientziaren-topaleku-izango-da-hirugarrenez-urriaren-21etik-24ra/
https://www.oiasso.com/eu/
https://irunero.eus/oiasso-museoak-aniztasunaren-galaren-bosgarren-edizioa-hartuko-du-ostiral-honetan/

gustatzen zaizkie, praktikoak 
eta iraunkorrak direlako, eta, 
gainera, hondakin gutxiago 
sortzen dutelako.

Minimen ere oparitzeko 
ideiak aurki ditzakegu. Zer 
aukera eskaintzen dituzue opari original eta kontziente bat 
bilatzen dutenentzat?
Bai. Baditugu zainketa naturaleko pack-ak eta kutxatila 
bereziak, etxerako dekorazio artikuluak eta bisuteria 
arduratsuko aukera oso polita. Adibidez, Wakan Atelierrekin lan 
egiten dugu, lepoko pertsonalizatuak baititu: bezeroak lokarria 
aukera dezake, kotoi organikozkoa baita, eta Bufaloen adarrekin 
egindako piezak konbinatu, edo piezak bereizita erosi. Be Dogon 
Art marka ere badugu, belarritakoak, eskumuturrekoak eta 
ebanozko egurrezko lepokoak egiten dituena. Opari paregabeak 
dira, eskuz eginak eta atzean historia handia dutenak, modu 
kontzienteago eta bereziagoan oparitzeko aproposak.

Nolakoa da zuen bezeroen profila?
Batez ere tokiko jendea da, hemengoa, kontsumo aukera 
arduratsuagoak bilatzen dituena. Hala ere, jende asko etortzen 
zaigu bisitan, oraindik gaian oso aditua izan gabe, kontsumo 
naturalago horretan lehen urratsak egin nahi dituena.

Gaur egun deskontu aktiboa duzue Irunerorekin batera. Zertan 
datza?
Bai, oraintxe bertan % 10eko deskontu kupoia eskaintzen 
dugu, dendako produktu guztietan erabil daitekeena. Pertsona 
gehiagok ezagutu gaitzaten eta aukera natural eta iraunkorrak 
probatzera anima daitezen gonbidatzeko modu bat da.

Etorkizunari begira, zer erronka edo helburu jartzen dizkiozue 
zeuen buruari?
Gure helburua ildo beretik hazten jarraitzea da: marka berriak 
aurkitzea, bereziki tokikoak edo hurbiltasunekoak, eta beti 
produktu naturalak, errespetuzkoak eta kalitate onekoak 
eskaintzea. Minime Irunen kontsumo arduratsuaren erreferente 
izaten jarraitzea nahi dugu.

MINIMEK IRUNEN OSASUNA 
ETA ONGIZATEA ZAINTZEKO 

ERREFERENTZIAZKO DENDA IZAN 
NAHI DU

Minime Irungo San Martzial kaleko 5. zenbakian kokatutako 
denda da. Osasuna eta ongizatea zaintzeko espazio honek 
norberaren zaintzarekin eta edertasun naturalarekin 
loturiko produktuak eskaintzen ditu. Izan ere, dendan 
aurki daitezkeen marka guztiak ekologikoak dira. Olga 
Mendez Hernandez Minimeko dendariak azaldu duenez, 
ontzi berrerabilgarriak edo ontzirik gabeko produktuak 
eskaintzeagatik bereizten da denda. 

Minime osasun eta zaintza naturaleko gune gisa defini 
dezakegu.
Zehazki, Minime pertsonen osasuna eta ongizatea zainduko 
duten produktu naturalak aurkitzeko espazio bat eskaintzeko 
asmoz sortu da. Dendan dugun guztia bizimodu osasuntsuagoa 
eta ingurumenarekiko errespetua sustatzeko pentsatuta dago.

Nola erabaki zenuten Irunen horrelako denda bat irekitzea?
Eragin ziguna izan zen, alde batetik, merkatuak kontsumo 
arduratsuago baterako duen joera eta, bestetik, gure aletxoa 
eman beharra. Badakigu urteetan zehar planeta kaltetu dugula, 
eta orain zaintzea dagokigu. Ardura hori sentitzen dugu, eta 
errespetuaren eta iraunkortasunaren filosofia hori islatuko zuen 
espazio bat ekarri nahi izan genuen Irunera.

Zer motatako produktuak saltzen dituzue dendan?
Norberaren zaintzarekin eta edertasun naturalarekin 
lotutako produktuak eskaintzen ditugu batez ere: aurpegiko 
eta gorputzeko kosmetika naturala, ile tratamenduak eta 
dekolorazio ekologikoa, aromaterapia, makillaje naturala eta 
ontziratu gabeko produktuak (infusioak, lurrinak...). Baina 
drogeria ekologikoko atal bat ere badugu, larruazala eta 
ingurumena errespetatzen dituzten garbiketa produktuekin.

Denda San Martzial aldapako 
5. zenbakian dago. Kokapen 
ezin hobea, ezta?
Irungo erdigunean gaude, 
oso toki irisgarrian, HAZren 
aurrean. Horrek aukera 

ematen digu jendearengandik hurbil egoteko eta auzoko 
bizitzan aktiboki parte hartzeko.

Tailerrak ere antolatzen dituzue; beraz, merkataritzagune bat 
ez ezik, espazio aktibo bat ere bada.
Bai, hori da ideia. Minime ez da denda bat bakarrik, ezagutzak, 
esperientziak eta bizi filosofia naturalago eta jasangarriago hau 
partekatu nahi duten pertsona guztientzako topagunea izatea 
ere nahi dugu.

Gaur egun, arreta handiagoa jartzen diegu kontsumitzen 
ditugun produktuei, lupaz begiratzen baititugu osagaiak. 
Izugarri. Gero eta jende gehiagok du etiketak irakurtzeko eta zer 
erosten ari diren ulertzeko interesa. Gure bezeroek alternatiba 
naturalak bilatzen dituzte, kimikagai erasokorrik gabe eta 
osasunerako zein planetarako onura errealekin.

Kontsumo kontzienteenak ere eragina du ontzietan eta 
produktuak paketatzeko moduan.
Erabat. Minimen garrantzi handia ematen diogu horri. Ontzi 
berrerabilgarriak edo ontzirik gabeko produktuak eskaintzen 
ditugu, hala nola xaboi solidoak, xanpuak, gelak edo ontziratu 
gabeko detergenteak. Bezeroek beren ontzia ekar dezakete, edo 
hemen berrerabil daitekeen ontzi bat eros dezakete, hondakinen 
murrizketa sustatzeko.

Zer markarekin egiten duzue lan?
Ditugun marka guztiak ekologikoak dira eta gure balioak 
partekatzen dituzte. Planeta errespetatzeaz gain, konpromiso 
soziala duten sinadurak bilatzen ditugu. Adibide on bat Diar 
Argan marka da, emakume Marokoarren kooperatibekin 
zuzenean lan egiten duena, independentzia ekonomikoa eta 
bizi baldintza hobeak izaten lagunduz. Gainera, Henna Morena, 
Weleda, Alma Secret eta Saigu markekin ere lan egiten dugu, 
besteak beste.

Gehien saltzen diren produktuei dagokienez, nabaritzen al 
duzue modaren eragina?
Denetarik saltzen dugu, baina azpimarratzekotan, esango 
nuke xaboiak, desodoranteak eta xanpu solidoak direla 
arrakastatsuenak. Barietate handia dugu, eta bezeroei asko 

“Bezeroek beren 
ontzia ekar dezakete, 
edo hemen berrerabil 
daitekeen ontzi bat eros 
dezakete, hondakinen 
murrizketa sustatzeko”

“Dendan dugun guztia 
bizimodu osasuntsuagoa 

eta ingurumenarekiko 
errespetua sustatzeko 

pentsatuta dago”

DESKONTU-
KUPOIA

Dendako artikulu guztietan. Ez erabilgarria beste 
promozioekin. 2025-12-31ra arte balio du.

-10% 
+34 622 25 16 44 minime.natur hola@minime.esSan Martzial, 5.

Norberaren zaintzarako eta 
osasunerako artikulu ekologikoak. 

Xaboiak - Infusioak - Lurrinak
Kosmetika - Osasuna - Edertasuna - Osagarriak

SAN MARTZIAL KALEKO 5. 
ZENBAKIAN

MARKA EKOLOGIKOAK

ZAINKETA NATURALA

https://www.instagram.com/minime.natur/ 
https://maps.app.goo.gl/WhJn7aLFATxoG7oF9
https://maps.app.goo.gl/WhJn7aLFATxoG7oF9
https://www.goodgranel.com/tiendas/minime/

ESTIGMA, OSASUN MENTALAREN 
ITZAL LUZEA

Buruko osasun arazoak dituztenek egunero bizi duten oztopo handienetakoa ez 
da gaixotasuna bera, hari lotutako estigma baizik. GSR Egiluzeko erabiltzaile eta 

profesionalen testigantzek agerian utzi dute oraindik ere badaudela aurreiritzi eta 
diskriminazioz beteriko hormak. Urtero urriaren 10ean, Osasun Mentalaren Munduko 

Eguna ospatzen da eta ospakizuna mitoak apurtzeko baliatu nahi izan dute. 

Mondragon Kooperatibaren parte den GSR Egiluze zentroak, 
Irunen kokatua, buruko osasun arazoak dituzten pertsonen 
errekuperazio eta gizarteratze prozesuan laguntzen du. Baina 
zentroaren lau hormetatik kanpo, errealitate gordin bat dago: 
etiketen pisua. Depresioa, antsietatea, eskizofrenia edo beste 
edozein diagnostiko duen pertsona, sarritan, “arriskutsu”, 
“ezgai” edo “ahul” gisa etiketatu ohi da.

Estigma hori da, hain zuzen ere, zentro honetako erabiltzaile 
eta langileen eguneroko borrokaren ardatza. Imanol Díaz de 
Otazu Gallego GSR Egiluzeko zentroaren koordinatzailea da. 
Irungo Zentroak, hiru zerbitzu desberdin ditu: Burmuineko 
Kaltearen Eguneko Zentroa (EZ), Ezintasunari Arreta 
Integrala emateko Egoitza Unitatea eta Nahasmendu Mental 
Larria Errehabilitatzeko Unitatea (NMLEU).  Juan Cascallar, 
Iñaki Alzuaga, Pilar Ugalde eta Mauricio Aburuza zentroko 
erabiltzaileetako batzuk dira eta beste erabiltzaile batzuekin 
batera, haien errealitatea nolakoa den azaldu digute erreportaje 
honetan jaso dezagun.  Imanol Díaz de Otazuk azaldu duenez, 
“eredu integral batetik lan egiten dugu, non pertsona bakoitza 
bere errekuperazio-prozesuaren protagonista den, betiere talde 
profesionalaren laguntzarekin”.

Lau elkarrizketatuen kasuan, urte eta erdi eta bi urte eta erdi 
artean daramatzate GSR Egiluzeko zentroan bizitzen. Bertan 
haien bizitza nolakoa den azaldu dute. Hau da, Juan Cascallarrek 
azaldu duenez, “goizetan esnatu eta gosaldu ostean, gela 
txukuntzeaz arduratzen gara eta garbiketa lanetan laguntzen 
dugu”. Adibidez, ostiraletan maindireak aldatzen laguntzen 
dute. Baina, zalantzarik gabe, Iñaki Alzuagak adierazi duenez, 
“egunean zehar egiten ditugun tailerrak dira gehien gozatzen 

ditugun ekintzak”. Izan ere, 
askotariko ekintzak dituzte 
aukeran: gimnasia, kaligrafia 
eta idazketa, sukaldaritza, 
psikologia eta irakurketa 
erraza. Horrela, gehienek 
eguna lanpetuta izatea atsegin 
dute, ekintza batetik bestera 
igaroz. 

Komunitatean lanketa
Estigmaren aurkako borroka hori berreskuratze prozesuaren 
funtsezko zatia da. Imanol Díaz de Otazu Gallego GSR Egiluzeko 
zentroaren koordinatzailea, kezkatuta agertu da gizartearen 
irudi okerrarekin, eta gizarteratzearen ezinbesteko rola 
azpimarratu du. Zentroaren koordinatzailearen arabera, 
isolamenduak eta instituzionalizazioak estigma indartu baino ez 
dute egiten. Horregatik, komunitatearekin lan egiteari ematen 
diote lehentasuna. Díaz de Otazuk azaldu duenez, komunitatean 
modu aktiboan parte hartzeak funtsezko onurak dakartza: 
“parte hartze aktiboak komunitatean aukera ematen die 
erabiltzaileei rolak berreskuratzeko, loturak ezartzeko eta sare 
sozial baten parte sentitzeko. Gainera, komunitateak ere irabazi 
egiten du, inklusiboagoa, askotarikoagoa eta solidarioagoa 
bihurtzen baita.”

Bide horretan, urriaren 10ean, Osasun Mentalaren Munduko 
Egunaren ospakizuna dela eta, Irungo Atsegina elkarteak bere 
egoitza utzi zien bertan bazkari bat egiteko. Bazkarira abiatu 
aurretik, ordea, argazkia atera dute zentroko patioan, pankarta 
hartuta: “gure gaixotasun mentalak ez gaitzala definitu”, argi 
eta ozen aldarrikatzeko. Mauricio Aburuzak aipatu duenez, 
“bazkaria dela eta, bezperan sukaldaritza tailerra egin genuen, 
hurrengo eguneko hasierako platerak eta postrea prestatzeko”. 

Hummus, entsalada errusiarra 
eta browniea sukaldatu 
zituzten. Sukaldariak berriz, 
oilasko errea eta kroketak 
prestatu zizkien. Pilar Ugaldek 
azaldu duenez, “batzuek 
zentrotik autobusez egin 
zuten elkarterako joan-etorria 
eta beste batzuk aldiz oinez 
gerturatu ziren”. 

Horrela,  zentroko bizikide eta langile guztiak bertan bildu dira 
eta eskerrik beroenak eman dizkiete elkarteko arduradunei, 
jarduera hori aurrera eramateko eman dieten laguntzagatik. 
Gainera, erabiltzaileak eskerrak eman dizkiete Irun´go 
Atsegiñako kideei apirilaren 25ean Opila eta Gabonetan errege 
opilak eramaten dizkietelako, bereziki atsegin dituztenak, hain 
zuzen ere. 

Desagertzen ez diren estigmak 
Zentroan, beraz, normalizazioaren eta hezkuntzaren aldeko 
apustua egiten dute, gizarteko esparru guztietan bizirik 
dirauten estigmak apurtzeko. “Osasun mentala beste edozein 
osasun arlo bezala tratatu behar dugu”, azpimarratu du Díaz de 
Otazuk. Erabiltzaileei osasun mentala dela eta estigmatizatuak 
sentitzen ote diren galdetuta, ezetz erantzun dute denok, 
beraien gaixotasuna ondo eramaten dutela eta kontrolpean 
dutela baieztatu ostean. Dena den, oraindik badira gizartearen 
aurreiritzietan pentsatuz deseroso sentiarazten dituzten uneak, 
adibidez, jatetxe batean bazkaltzerakoan eta erreskate pastilla 
hartzeko unean. Begiradak edo galderak saihesteko, onartu dute 
nahiago izaten dutela pastilla ezkutuan hartu. Oraindik badago, 
beraz, gizarte mailan zer aldatu beharra. 

Hala ere, Osasun Mentalaren Munduko Eguna ospatzea oso 
garrantzitsua dela uste dute. Zorionez gizartean denboraren 

poderioz gauzak asko aldatu diren arren, jendeak informazioa 
behar duela uste dute GSR Egiluzeko erabiltzaileek. Beraz, 
ondo iruditzen zaie ospakizunaren bidez urtean behin hori 
gogoraraztea. 

Dauzkaten nahasmenduen artean psikosi maniako-depresiboa 
edo eskizofrenia aipatu dizkigute, baina, denoi gertatzen zaigun 
bezala, egun onak eta egun txarrak dituzte. Behin gaixotasuna 
onartuta, ordea, eta askotan onarpenera iristea erraza ez den 
arren, zentroan lasai eta ondo  bizi direla adierazi digute. Hala 
ere, gizartean ere babestuta eta onartuta sentitzea haientzat oso 
garrantzitsua dela azaldu dute. 

Imanol Díaz de Otazuk baieztatu duenez, “bai, zoritxarrez, 
osasun mentalarekiko estigmek oraindik ere bizirik diraute 
gizartearen zati handi batean”. Horrek, gainera, oztopo 
izugarria dakar haien gizarteratze, laneratze eta inklusio 
pertsonalerako. Ideia oker horiek sortzen duten beldurrak eta 
arbuioak errekuperazioa eta gizartean erabat parte hartzea 
zailtzen dute.

Gizartearen Konpromisoa
Estigmak errotik desagerrarazteko, hainbat mailatan lan egin 
behar da, ezinbestez. Imanol Díaz de Otazu, GSR Egiluzeko 
koordinatzailearen hitzetan, funtsezkoa da, lehenik, gizartea 
heztea eta ondo informatzea buruko nahasmendu batekin 
bizitzea zehazki zer den ulertarazteko. Zentroaren ikuspegitik, 
bizipen erreal, positibo eta askotarikoak ezagutaraztea 
funtsezkoa da estereotipoak hausteko. Gainera, osasun mentala 
naturaltasunez tratatu behar da bizitzako arlo guztietan, 
lantokietan, komunikabideetan eta ikastetxeetan. Gizarte 
gisa, errespetua, enpatia eta laguntza sustatu behar dira, eta 
koordinatzaileak berak azpimarratu duenez: “Eta, batez ere, 
esperientzia propioa duten pertsonei lekua eta ahotsa eman 
behar diegu, beraiek izan daitezen aldaketa beren ikuspegitik 
gidatzen dutenak”.

“Bai, zoritxarrez, osasun 
mentalarekiko estigmek 
oraindik ere bizirik 
diraute gizartearen zati 
handi batean”
Imanol Díaz de 
Otazu Gallego, GSR 
Egiluzeko zentroaren 
koordinatzailea

“Osasun mentala beste 
edozein osasun arlo 
bezala tratatu behar 

dugu” 
Imanol Díaz de 

Otazu Gallego, GSR 
Egiluzeko zentroaren 

koordinatzailea

↓ Argazkiaren iturria: GSR Egiluze.

https://gsr.coop/eu/berriak/gsr-egiluze-inaugurazioa/
https://irunero.eus/irungo-udaletxeko-fatxada-laranjaz-argiztatuko-da-igandean-fibrosi-kistikoaren-munduko-eguna-dela-eta/
https://irunero.eus/irungo-udaletxeko-fatxada-laranjaz-argiztatuko-da-igandean-fibrosi-kistikoaren-munduko-eguna-dela-eta/
https://irunero.eus/gazteartean-bekak-gazteen-artean-osasun-mentala-sustatzearen-garrantzia-azpimarratzen-du/ 
http://: https://irunero.eus/gazteartean-bekak-gazteen-artean-osasun-mentala-sustatzearen-garrantzia-azpimarratzen-du/  

Antonio Natalio, Casino Gastroteka

Kapitulu berri bat ireki da Irungo kasinoaren historian. Izan ere, urriaren 3tik aurrera Casino 
Gastrotekak kudeaketa berria du Grupo Tino Hostelería enpresaren eskuetan. Antonio Nataliok 

hirian ostalaritza proiektu berri hau nola gauzatuko duten azaldu digu. Horrez gain, 2025eko 
urriaren amaieran Hondarribian Sardara taberna berriro irekitzeko lanean ere ari dela adierazi 

digu Antoniok. 

Nola iritsi zen Casino Gastroteka zure eskuetara?
Ba egia esan, dena pixka bat ezustean gertatu da, ezta? Hilabete 
batzuk neramatzan Casinoa itxita ikusten eta atentzioa 
ematen zidan. Bazirudien negozioan interesa zuten pertsonak 
bazeudela, baina azkenean Pedro presidentearekin hitz egiteko 
ideia izan nuen. Galdetu nion ea zergatik zegoen tramitea 
geldirik eta ea irekitzeko aukerarik ba ote zen. Horrela jakin 
nuen negozioa ez zela aurrera atera aurreko pertsonarekin 
eta bizitzako kasualitateengatik, niri egokitu zait proiektu 
berri honi aurre egiteko aukera. Egia esan, plazer bat da 
establezimendu honen parte izatea, oso enblematikoa baita, 
eta, batez ere, Gaztelumendiz gain, Irungo beste taberna 
adierazgarri bat izateko aukera ematen didalako. Lan ona egin 
nahi dugu hiriari giro biziagoa emateko. 

Casinoa hiriko taberna-jatetxe berezienetako bat da.
Bai, esan dudan bezala, kasualitate hutsa izan da. Azkenean, lan 
ona eginez eta zure erantzukizuna indarberritzen dizun iragana 
edukita, jendeari konfiantza ere sortzen zaio. Ostalari bezala, 
hemengo benetako lokalekin lan egitea gustatzen zait. Oso ondo 
egokitu naiz hiri honetara. Oso harrera ona egin didate eta ia 
irundartzat jotzen dut neure burua, nahiz eta hemen jaioa ez 
izan, baina ia-ia. Horregatik, oso pozik eta prest nago erronka 
berri honetarako, nire familiarekin eta nire laguntzaileekin 
batera, jendea artatzeko prest baikaude. Oso pozik egingo dugu, 
ahalik eta ondoen.

Sektorean aurretik izandako esperientzia oso lagungarria 
izango zaizu erronka berri honetan. 

Bai, egia esan, Tinorekin hasi 
ginen, Zabaltza plazaren 
ondoko taberna txiki batekin, 

eta dena, urratsez urrats, aurrera egiteko prozesua izan da, 
baina, era berean oso azkar joan da, hirian harrera ona izan 
baitugu. Lana ere polita izan da, egokitzapenekoa. Gaztelumendi 
tabernak asko lagundu digu esperientzia hartzeko, ikaragarria 
izan da bertan ikasitakoa. Pandemiaren garaia zaila izan bazen 
ere, pozgarria da beti izan ditudan proiektuei berriro heldu ahal 
izatea, batez ere horrelako leku berezietan bada. Inoiz ez nuen 
hainbeste amets egin, baina aukerak aprobetxatu behar dira, eta 
horretarako prest gaude, aurrera egiten jarraitzeko.

Gainera, Casinoarena ez da azkenaldian sortu zaizuen negozio 
aukera bakarra.
Bai, kasualitatea izan da, Casino Gastrotekaz gain, laster beste 
lokal bat irekiko dugulako. Ez da ohikoa, baina trena behin 

bakarrik pasatzen da. Hau 
da, aukerei heldu egin behar 
zaie iristen direnean. Nik beti 
esaten dut nahiago dudala 
gaizki egindakoaz damutu, 
egin gabe utzitakoaz damutu 
baino. Gainera, denak ez du zergatik gaizki atera behar eta, hala 
bada, gauzak gaizki suertatzen badira, esperientzia bat ere izan 
daiteke, eskarmentua; beraz, alde positiboa atera behar zaio. 
Bi lokal batera irekitzea ez da erraza, baina tira. Hondarribian 
urriaren amaieran Sardara taberna irekitzea aurreikusten dugu, 
bitartean ezustekorik ez badago behintzat. Gauzak oso ondo 
doaz oraingoz,  borondate handia dugu eta, zer esanik ez, oso 
talde ona.

Zer egoeratan dago gaur egun eskualdeko ostalaritza?
Nire ikuspuntutik, udak oso onak izaten ari dira, aurtengoa 
barne. Egia esan, pandemiaren ondoren Irunen ostalaritzan 
oro har ondo ari gara lanean, ez bakarrik ni, baita auzoetan 
ere. Egia da udan hainbat jende kanpora joaten dela, baina 
Irungo bizpahiru plazatan nahiko ondo lan egiten da. 
Adibidez, San Juanen ondo ari gara lanean eta aukera hori 
nahiko ondo aprobetxatzen ari gara. Nik uste dut gauzak 
ondo egiten baditugu, adeitasunez, produktu onarekin eta 
sinpatiarekin, jendea etorriko dela, hori da nire ikuspuntua. 
Orduan, laburbilduz, Irun gustatzen zaidala esango nizuke, eta 
Hondarribia, ba ikusiko dugu nola doan, baina ondo joango dela 
uste dut.

Urriaren hasieran inauguratu zenuten Casino Gastroteka. 
Bai. Hemen proposamena, jatetxeaz gain, tabernako barrarekin 
ere lan egitea izango da. Kanpoan ere terraza prestatuko dugu 
eguzki egunetarako. Pintxotxo bat, ardotxo bat edo kafe soil bat 
baino nahi ez duen jendea ere artatu nahi dugu. Barra lantzea 
garrantzitsua iruditzen zaigu, horrek ere jende asko erakartzen 
duelako. Kafe bakoitza da garrantzitsua, hori da nire ikuspuntua. 
Gastronomia tradizionalaren aldeko apustua egingo dugu, 
gauza desberdin batzuekin. Horretarako, sukaldariarekin batera 
lan egingo dugu hilabete hauetan, bezeroak eskatzen duenera 
egokitzeko. Nire filosofia jaki tradizionala eta hemengoa lantzea 

da. Ukitu italiar bat ere eman nahi diot. Tinoren tostak sartuko 
ditugu, jendea gogoratzen delako eta eskatzen dizkigulako, eta 
gauza positiboa izan daitekeela uste dut.

Zuen aurreikuspenen arabera, zeintzuk izango dira lanik 
handieneko garaiak?
Nik uste dut bezeroen jarioa etengabekoa izango dela, inguruan 
ditugun banku eta denda guztiak ikusita, hori da behintzat nik 
dudan itxaropena. Turistak ere bai, noski, kanpotik datozen 
guztiak, baina nik uste dut batez ere egunean zehar hemengo 
jendea izango dela benetako bezeroa. Gainera, enpresa 
bilerentzat ere leku aproposa izan daiteke, leku lasai eta polita 
baita. 

Eta zure ustez, nola bereiz daiteke beste aukeretatik?
Nik uste dut nire ukitua eta lan egiteko modua jarriko ditudala. 
Nik beti esaten dut garrantzitsuena zerbitzua adeitasunez 
ematea dela, eta, horretarako, nire laguntzaileen lana oso 
garrantzitsua da. Kalitatezko produktuak erostea erraza da, 
baina bezeroaren arreta funtsezkoa da. Bai edo bai egon behar 
duen zerbait da. Gero, garrantzitsua da, halaber, ingurunean 
dagoena bilatzea, zerbait ezberdina eskaintzen saiatzeko. 
Lehenik eta behin, bezeroa lehen aldiz etortzea behar dugu, gero 
errepika dezan. Bezeroaren iritzia entzutea ere garrantzitsua 
da, noski, batez ere kritika eraikitzaileak direnean, hobetzen 
jarraitu ahal izateko.

Etorkizunari begira, nora eraman nahiko zenuke Casino 
Gastroteka?
Jatetxea gorenera eramatea gustatuko litzaidake. Eta orain 
arte egin dudan moduan, nire kolaboratzaileak nirekin batera 
haztea nahi dut. Beti errepikatzen dudanez, ez nauzu ni Ferrari 
batean ikusiko nire langileek 60 ordu sartzen dituzten bitartean. 
Ni Ferrarian banoa, lankideak Porschean ibiliko dira. Egia 
da sektoreko eskulanean kalitate pixka bat falta dela, baina 
pizgarriak ere falta dira. Beraz, ostalaritzan lan egiteko modua 
aldatu behar da, baita ostalariak ere. Nik uste dut bide onean 
gaudela, batez ere, alboan ditudan laguntzaile onei esker. 
Horren erakusle da ez zaigula jenderik falta izan ez Casino 
Gastrotekarako ez Sardara irekitzeko. 

“Gastronomia 
tradizionalaren aldeko 
apustua egingo dugu, 
gauza desberdin 
batzuekin”

“Kafe bakoitza da 
garrantzitsua, hori da 

nire ikuspuntua”

↑ Argazkia: Estudio Gover

“KALITATEZKO PRODUKTUAK EROSTEA 
ERRAZA DA, BAINA FUNTSEZKOA DA 
BEZEROARI ARRETA  ONA EMATEA”

https://irunero.eus/irunen-odola-emateko-aitzakiarik-ez/
https://irunero.eus/nazioarteko-brass-band-jaialdia-antolatu-dute-denok-bat-eta-bidashopek-urriaren-24tik-26ra/ 
https://www.casinodeirun.com/es/portada/
https://www.instagram.com/casino.gastroteka/?hl=es
https://www.fotogover.com/

IRUN ETA SANTIAGO DE 
COMPOSTELA ARTEKO BIDEA 

ERROMESEN ARRASTOAN
Irunen Donejakue Bidearen atea da Jakobi Elkartea. Lesaka kaleko 1. zenbakiko 

erromesentzako aterpetxearekin eta elkartetik bidea ezagutarazteko antolatutako 
etengabeko jardueren bidez, bizirik iraunarazten dute erromes ondarea. Izan ere, 

urrian Done Jakue Bidearen Lagunen Elkarteen Urteroko Topaketa egin da Irunen, 
urtero elkarteak antolatzen duen Donejakue Asteaz gain. Erreportaje honetan, 

elkartearen azken ekitaldi eta antolakuntzak aztertu ditugu Joxin Galzacorta elkarteko 
lehendakariaren eta Gontzal Iñarra elkarteko ordezkariaren laguntzarekin. 

14 ELKARRIZKETA Irunero

JAKOBI
JAKOBI, Irun-Bidasoako Done Jakue 

Elkartea Donejakue Bidearen Lagunen 
Elkarteen Espainiako Federazioko kide 

da. Gipuzkoako Done Jakue Bideen 
Lagunen Elkartea 1987an sortu zuen 

Donejakue Bidearekin maiteminduta 
zeuden erromes gipuzkoarrez osatutako 

talde batek; 2013an, Gipuzkoako Done 
Jakue Bidearen Lagunen Elkartearen 
Txingudiko Ordezkaritza, dagoeneko 

entitate eta esperientzia jakin bat 
eskuratuta, elkarte gisa independizatu 

zen. 
Elkartea, bidearen inguruko ekintzak 

antolatzeaz gain, Irunen erromesentzako 
aterpetxea kudeatzeaz arduratzen da. 

Irungo erromesen aterpetxea otsailaren 
1ean ireki eta azaroaren 30era arte 

egon ohi da zabalik. Irundik Iparraldeko 
Donejakue Bidea edo kostaldeko bidea 

aukera daiteke.

Zein da Irunek Donejakue 
bidearekin duen harremana?
Joxin: Beno, Irun da bidearen 
sarrerako atea, iparraldeko 
bideei dagokienez. Eta Done 
Jakue Bidearen alde lan egitea 
da JAKOBI Elkarteak egiten duena. Irungo erromesen aterpetxea 
kudeatzen dugu eta, beste gauza batzuen artean, aldizkari bat 
argitaratzen dugu. 
Gontzal: Behar denean bidea markatzeaz ere arduratzen gara 
edo zailtasunen bat ikusten badugu, eremu honetako ibilbide 
fisikoari buruzko erabakirik onena hartzeaz ere arduratzen gara.

Zer behin-behineko balantze egiten duzue 2025. urteari 
buruz?
Joxin: Ba aurten, bitxia bada ere, erromesen garai gorena 
maiatza eta iraila izan dira, normalean uztaila eta abuztua 
izaten diren arren. Guk beti esaten dugu kontua ez dela urtez 
urte kopuruen errekorrak gainditzea, baizik eta erromesei 
zerbitzuan eta harreran kalitatea ematea. Benetan animatzen 
gaituena da “Urrezko Liburua” deitzen diogunean, erromesek 
sinatzen duten liburuan, beti aipatzen dela gure zerbitzuaren 
kalitatea eta aterpetxeko arduradunek emandako harrera 
goxoa. Zorionez, inork ez du aipatzen aterpetxea zein polita edo 
dotorea den, baizik eta zer zerbitzu gaitasun dugun. 

2013an elkartea sortu zenetik, Donejakue Bidea asko aldatuko 
zen. 
Gontzal: Beno, ni elkartean nahiko berria naizenez, 2013an 
ez nengoen hemen, baina bai, asko aldatzen ari da. Kontuz 
ibili behar dugu nola aldatzen den. Izan ere, oraintxe bertan, 
adibidez, eztabaida dugu ea motxilak bakarrik onartuko 
ditugun edo maletak ere, bizikleta arruntak edo elektrikoak 
onartzen ditugun eta baita motorrak edo patinete elektrikoak. 
Hau da, eztabaida etengabea da. Gizartea bezala, bidea bera 
eta erromesak ere eraldatzen ari dira. Beraz, etengabe ari gara 
eztabaidatzen ea mugak non jarri behar ditugun.

Aldatzen ez dena boluntariotzak bidea bizirik mantentzeko 
duen garrantzia da.
Joxin: Boluntario eta elkarterik gabe, Donejakue bidea ez 
litzateke existituko, beste kontu bat litzateke. Gontzalek esan 
bezala, erromesak aldatu egin dira. Erromesek eskertu eta 
turistek exijitu egiten dutela esan ohi da. Izan ere, berez gure 
lana ez diren gauzetan exijentzia handiagoa dago orain.

Azkenaldian lanpetuta ibili zarete Irunen Done Jakue Bidearen 
Lagunen Elkarteen Urteroko Topaketa antolatzen. Zertan 
datza?
Gontzal: Beno, topaketa berezia da, Donejakue munduaren 
barruan federazio ezberdinak daudelako eta erakunde 
horiek desberdintasunak dituzte bidearen inguruan gauzak 
egiteko moduari dagokionez. Beraz, hau da federazioen eta 

bideko politikaren arteko 
ezberdintasunekin zerikusirik 
ez duen bilera bakarra. 
Bidearekiko maitasunak eta 
erromesari leku desberdinetan 
zerbitzua emateak nolabait 
lotzen dituen pertsonen 
topaketa da. Valentziako, 

Leongo, Kantabriako, Miranda de Ebroko eta Madrilgo jendea 
izan dugu. 150 pertsona izan gara eta asteburuan eguraldi 
berezia izan dugu. Hondarribia eta Irun ezagutu dituzte eta 
Hendaiari buruz hitz egin diegu, baina ez dugu handik pasatzeko 
astirik izan. Sagardotegira ere eraman ditugu eta bertako 
musika entzun dute, Ametsa Abesbatzak abestutako abestiekin 
Junkaleko meza batean ere izan gara. Egia esan, pozez zoratzen 
joan dira bisitariak.

Done Jakue Astea berriz, urtero antolatzen duzue, zertarako?
Gontzal: Bai, nolabait, komunikabideetan agertzeko eta 
Irungo kultur hitzorduen parte izateko. Izan ere, hitzaldi, film 
eta erromesek bidalitako argazkien erakusketa antolatu ohi 
dugu. Jarduera horiei esker, Donejakue bidea erakusleihoan 
jar dezakegu pixka bat, bideari esker jende asko igarotzen 
baita hiritik. Gure kalkuluen arabera, aterpetxean urtero 
9.000 pertsonari ematen diogu ostatu, beste 4.000 edo 5.000 
pertsonak ere bidea hemen hasten dute, baina hoteletan, 
ostatuetan edo dena delakoetan lo eginez. 

Duela gutxi, Irunen bideko mugarri ofizial bat jarriko dela 
iragarri da. 
Joxin: Bai. Galiziako Gobernuak gune enblematikoetan mugarria 
jartzea erabaki du. Hori lortzeko guk bitartekari lanak egin 
ditugu Irungo Udalaren eta Galiziako Gobernuaren artean. Urtea 
amaitu baino lehen jartzea espero dugu. Mugarria Avenida 

zubiaren sarreran jarriko 
da eta inauguraziorako 
Batzarreko presidentearen 
edo batzarreko pertsona 
garrantzitsuren baten bisita 
espero dugu. Oraingoz, Bilbon, 
Begoñan eta Oviedon jarri 
dute, eta orain Kantabrian 
jarriko dute, eta hurrengoa 

Irun izango da.

JAKOBI elkartea Irungo 
erromesen aterpearen 
kudeaketaz arduratzen da, 
ezta?
Joxin: Bai, erromes kopurua 
goraka doa, baina horrek ez 
du esan nahi bidea osasuntsu 
dagoenik. Askotan esan ohi dut Done Jakue Bidea arrakastaz 
hilko dela, erromesaldia izateari utzi eta turismo bihurtzen ari 
delako. Esaterako, Alemanian egunkari batek Donejakue Bidea 
aurki dezakezun oporraldirik merkeena dela esan omen zuen. 
Nik Done Jakue bidea hasi nuen zehazki zertarako egin behar 
nuen jakin gabe. Santiagora iritsi nintzenean, beste modu batera 
ikusi nuen dena eta gaur hemen nago. Beraz, esan nahi dut bidea 
norberaren barrurako bidea dela, eta hori ikusteko modua alda 
daitekeela ibilbidean zehar. Hau da, ezin ditugu beste batzuk ere 
kritikatu, bakoitzaren egoera zein den jakin gabe.

Gero eta gutxiago dira erromesentzako dohaintza aterpeak.
Joxin: Batez ere Gipuzkoako egoerak kezkatzen gaitu, beste leku 
batzuetan aterpetxeen kopurua hazten ari baita. Gipuzkoan, 
ordea, gaur egun gure estiloko aterpetxe bakarrak Pasai 
Donibanekoa eta Debakoa dira. Aterpe faltaren ondorioz, orain 
jende asko Bilbora doa zuzenean bidea bertan hasteko, Gipuzkoa 
zeharkatzea oso garestia baitzaie. Beraz, Gipuzkoa askoren 
bidetik kanpo geratzeko arriskua ikusten dugu, jada bidea eginez 
Bilbotik igarotzen direnen % 30, gutxi gorabehera, ez baitira 
aurretik Gipuzkoara etorri.  
Gontzal: Eta besteren bat izan beharko genuke, Pasai 
Donibanetik Debara oinez pare bat egun behar direlako. Beste 
inguru batzuetan, adibidez, Asturiasen, Leonen, Frantzian edo 
Galizian bertan aterpetxe pribatu asko daude eta garestiagoak 
izan arren, behintzat hutsunea betetzen dute. Gipuzkoan, lehen 

“Gizartea bezala, bidea 
bera eta erromesak ere 
eraldatzen ari dira”
Gontzal Iñarra, JAKOBI 
elkarteko ordezkaria

“Jarduera horiei esker, 
Donejakue bidea 
erakusleihoan jar 
dezakegu pixka bat, 
bideari esker jende asko 
igarotzen baita hiritik” 
Gontzal Iñarra, JAKOBI 
elkarteko ordezkaria

“Boluntario eta elkarterik 
gabe, Donejakue bidea 
ez litzateke existituko, 

beste kontu bat 
litzateke” 

Joxin Galzacorta, JAKOBI 
elkarteko lehendakaria

“Askotan esan ohi dut 
Done Jakue Bidea 

arrakastaz hilko dela, 
erromesaldia izateari utzi 
eta turismo bihurtzen ari 

delako” 
Joxin Galzacorta, JAKOBI 

elkarteko lehendakaria

https://irunsantiago.com/ 
https://irunero.eus/irun-donejakue-bidearen-erdigune-izango-da-asteburu-honetan-erromesaren-pordoia-topaketarekin/
https://irunero.eus/jakobi-elkartea-donejakue-astearen-ospakizunetan-murgilduta-dago/
https://irunero.eus/irunek-donejakue-bideko-mugarri-ofiziala-izango-du-iparraldeko-bidearen-hasieran/
https://irunero.eus/irunek-donejakue-bideko-mugarri-ofiziala-izango-du-iparraldeko-bidearen-hasieran/
https://irunero.eus/4-880-erromes-igaro-dira-aurten-irungo-erromesen-ostatutik-uztailera-bitarte/

Zumaian eta Donostian ere baziren gurea bezalakoak, baina 
orain ez. Donostian aterpetxe bat egotea gustatuko litzaiguke, 
baina arriskutsua litzateke, hiriburuko hotelik merkeena bihur 
baitaiteke.

Zein izango litzateke bidea Irunen hasten duten erromesen 
profil tipikoa?
Joxin: hilabete eman genezake erromesen profilei buruz hitz 
egiten. Lehen, bidea egiteko motibaziorik handiena gai erlijiosoa 
zen; gaur egun, jendeak gehiago hitz egiten du espiritualtasunaz 
eta barne bideaz. Kulturagatik etortzen dela edo kirolagatik 
etortzen dela esaten dizun jendea ere badago. 
Gontzal: Ikuspegi fisikoago batetik, erromesen 1/3 estatu 
espainiarrekoak direla esan genezake eta beste heren bat 
frantsesen eta alemaniarren artekoa izango litzateke. 
Gainontzekoa mundu osoko beste herritarrak; azken heren 
horretan italiarrak eta amerikarrak nagusitzen dira, gero eta 
gehiago iristen baitira. Gutxi gorabehera 170 nazionalitateko 
erromesak izatera iritsi gara. Gure azken aldizkarian ikus 
daitekeenez, jendea Liechtensteinetik, Filipinetatik, Andorratik, 
El Salvadorretik, baita Marokotik ere datorkigu, bi Hegoafrikako 
Errepublikatik edo Finlandiatik bederatzi. Dagoeneko oso 
barietate handia dago. 
Joxin: Bitxia bada ere, dezente aldatzen da hemendik 
datorrenaren, hau da iparraldeko bidearen, eta Santiagora 
iristen direnen arteko aldea. Han bigarren postua txinatarrek 
betetzen dutela baieztatu digute, frantziarrekin batera. 
Gontzal: Bidean moden eragina ere nabaria da. Bat-batean 
korear asko hasi ziren hemen inguruan bidea egiten, hemen 
egon zen korear batek argazkiak atera, oharrak hartu eta Ipar 
Bideari buruzko liburu bat idatzi eta argitaratu zuelako Korean. 
Ordutik aurrera, korear gehiago dituzu iparraldeko bidean, 
eta gauza bera gertatzen da beste nazionalitate eta herrialde 
batzuekin. 

Inguruko bidea mantentzea eta seinaleztatzea garrantzitsua 
izan da, nahiz eta gaur egun teknologia berriek bidea erakutsi.
Gontzal: Bai, egia esan, ziurrenik Irun eta Santiago arteko bidea 
soilik gezitxo horiak jarraituz egin dezakezu. Bidea egin ahala 
gezitxoak topatzeko intuizio bat garatzen duzu eta edonon 

ikusten dituzu: faroletan, 
harrietan, zuhaitzetan, 
paretetan, etab. Gaur egun 
ordea askoz erosoagoa da 
geolokalizatzen zaituzten 
app-ak izatea eta bidea 
markatzen dizun marra 
horiari jarraitzea. Gainera, 
badira egin nahi den bidea 
markatu eta paperean 

inprimatuta eramateko aukera 
ematen duten webguneak ere. 
Gaur egun aukera asko daude. 
Joxin: Niri pixka bat tristea 
iruditzen zait erromes batzuk 
Irun nola gurutzatzen duten 
ikustea, telefonoa eskuan 
dutela begirada bertatik altxatu gabe. Eta berdin igotzen dira 
Guadalupera, telefonoari begira, paisaiaz gozatu beharrean. 
Baina erromes berriak horrelakoak dira. 
Gontzal: Dena den, batzuetan ez dago gaizki GPSa erabiltzea, 
bidean zehar erromesez probetxua atera nahi duten 
aprobetxategiak ere bai baitaude. Niri gertatu izan zait, bidea 
egiten ari nintzen bitartean, gezi horiak jarraitzea eta konturatu 
gabe “erromesen menua” jartzen duen jatetxe batera iristea, 
baina ibilbidetik kanpo dagoena. Izan ere, jatetxeko jabeek 
nahita gezi horiak margotu dituzte, erromesak erakartzeko eta 
oharkabean bidetik desbideratzeko. Baina, tira, Joxinek dioen 
bezala, kontua ere ez da jendea etengabe mugikorra eskuan 
duela joatea.

Etorkizunari begira, zeintzuk dira zuen erronkak?
Joxin: Boluntarioak topatzearen gaia oso zaila da, ez bakarrik 
Irungo aterpetxearen kasuan, baita bizitzako arlo guztietan 
ere. Zortzi hamar eguneko boluntariotza puntuala egiteko 
prest dagoen jende gaztea aurki dezakezu, baina beste kontu 
bat da boluntariotza jarraitua izatea nahi baduzu. Horregatik, 
ikastetxe batzuetara bisitak egiten ditugunean, hona etorrita 
eta lagunduz, hemendik pasatzen diren nazionalitate guztiekin 
hizkuntzak ikasteko aukera dutela azaltzen diegu. Baina egia 
esan, kosta egiten da.

“Aterpe faltaren 
ondorioz, orain jende 

asko Bilbora doa 
zuzenean bidea bertan 

hasteko, Gipuzkoa 
zeharkatzea oso garestia 

baitzaie” 
Joxin Galzacorta, JAKOBI 

elkarteko lehendakaria

“Gutxi gorabehera 
170 nazionalitateko 
erromesak izatera irits 
gara” 
Gontzal Iñarra, JAKOBI 
elkarteko ordezkaria

FAISAIEN UHARTEA: BIDASOKO 
ALTXOR TXIKI ETA PARTEKATUA

1. Bidasoa ibaiaren erdiko mugako uharte txikia (Irun–Hendaia) 
~6.820 m² (≈224×41), tamainarekiko historia garrantzitsua. 
2. “Faisai” gabe 
Etimologia posibleak faiseurs (“bakegileak”) edo euskarazko pausu 
(“pasabidea”), funtzio diplomatikoa islatuz.

3. Munduko kondominio txikiena 
Subiranotasun partekatua Espainiaren eta Frantziaren arteko 
jabekidetzan, lekua definitzen duen ezaugarria.

NORTASUNA ETA 
TESTUINGURUA

AURREKARIAK ETA 
EKITALDI HANDIAK

1. 1526 
Frantzisko I.a askatu zuten semeak bahi gisa ematearen truke; Bidasoa 
espazio neutral gisa finkatu zen.
2. 1615 
“Printzesen trukea” eta ezkontza bikoitza, ibaiaren erdiko ontzi-zubi 
baten gainean antolatuak.

3. 1660 
Akordioaren berrespena eta María Teresaren entrega uhartean; 
guneak bere sinbolismo gorena lortu zuen.

PIRINIOETAKO ITUNAREN 
EDUKIA ETA ONDORIOAK

1659KO NEGOZIAZIO HANDIA

4

1. Protagonistak 
Don Luis de Haro (Espainia) eta Kardinal Mazarino (Frantzia); 24 
konferentzia 1659ko abuztutik azarora.

2. Berdintasun eszenografia 
Pabiloi simetrikoa erdian eta bi zubi (alde espainiarra eta 
frantsesa); koordinazio logistikoa Velázquezi egozten zaio.

3. Uhartea “Konferentziaren Uhartea” izan zen 
Neutrala, protokoloak babestua eta 
parekotasuna bermatzeko diseinatua.

1. Lur lagapenak 
Rosselló eta Cerdanya Garaia, Artois eta Flandes/Henao/
Luxenburgoko hainbat plaza; Espainiako Bidea baliogabetu eta 
Frantziaren hegemonia sendotu zen.

2. Luis XIV–María Teresa ezkontza, dote ordainezinari lotutako 
uko baldintzatuarekin
Mazarinok aurreikusitako legezkotasuneko “denbora-bonba”.

3. Epe luzerako efektua 
Dotea ez ordainduta, Frantziak ukoaren baliogabetasuna 
aldarrikatu zuen; Espainiako Ondorengotza Gerra (1701–1714) 
urruneko ondorio gisa.

1. Baionako Ituna (1856)
Pro indiviso formula formalki ezarri zen; uhartea “de facto” 
neutrala izatetik “de jure” kondominio izatera igaro zen.

2. 1861ean 
Jarritako monolito elebiduna dago uhartearen erdian. 

3. Subiranotasun txandakatua seihilekoz 
Espainia ots. 1–uzt. 31 eta Frantzia abu. 1–urt. 31; truke-ekitaldiak 
Donostiako eta Baionako itsas armadako agintariekin.

XIX. MENDETIK GAUR ARTE: 
KONDOMINIOA ETA IKUR BIZIA

2
1. Argazkia: Faisaien Uhartearen mapa grabatu batean (Iturria: 
Wikimedia).

2. Argazkia: Konferentzia edo Faisaien Uhartearen grabatu 
zaharra, benetako entrega bat dela eta. (Iturria: Irungo Udal 
Artxiboa. Zk.: 29144).

3. Argazkia: Luis XIV.aren eta Felipe IV.aren arteko elkarrizketa 
Konpantzia Uhartean. Jacques Laumosnierrek oihal gainean 
eginiko olio margolana da, 1660an sortua. (Iturria: Wikipedia).

4. Argazkia: Faisaien Uhartea, ezkerrean Béhobie eta eskuinean Behobiako altzari- 
fabrika. 1904a baino lehenagoko eszena. (Iturria: Irungo Udal Artxiboa, 38259).

5. Argazkia: Faisaien Uhartearen eta bere inguruaren ikuspegia 1970ean. (Iturria: Irungo 
Udal Artxiboa, 1970). 

5

3

22 SECCIÓN Irunero 2025eko azaroa

1) 

Bertso berriak idatzi nahian 

zeri idatzi enekin. 

Holakoetan sarri moldatu  

ohi naiz umorearekin. 

Espero gabe atera diot  

ahal bezainbeste etekin, 

hona sorta bat zazpi bertso ta 

hiruzpalau txisterekin:

2) 

Animalia bat bizi dena 

lurpean bost metrotara 

harriak jaten abiatzen du  

aldiro bere horzkada. 

Pentsatu eta esaidazue, 

izena nola dauka, ba? 

Aski errexa da erantzuna: 

bada, “Harrijalea” da!

3) 

Pilotalekuan ibiltzeko  

ohiturako lagun batzuk, 

batak bestea xaxatzen zuen: 

“Bi albiste entzun ditut, 

bat ona eta beste bat txarra 

ongi entzun itzazu zuk, 

Itxoin ezazu pixka batean 

orain esango dizkizut.”

4) 

“Albiste ona zeruan ere 

frontoi batzuk badirela.” 

Eta besteak: “joe, hori da 

hori albiste itzela!” 

Lehenak berriz erantzun zion, 

irri batekin  bezela: 

“Bai, ta txarra da larunbat hontan 

jokatzekoa zarela...”

5) 

Behinola zepo bat erostea 

zuen haur batek enkargu, 

denda batera joan zen pentsatuz 

“zepoak hemen behar du!” 

“-Eman zepo bat, agudo, trena 

hartzeko nabil berandu” 

Ta dendariak erantzun zion:  

“Hain handirik ez daukagu.”

6) 

Orain hausnartuz, ai, gure Newton! 

Ta ai, bere grabitate! 

Pentsa zulo bat egin ezkero 

hemendik Txinara arte,  

Lurra planetak egingo balu 

zulo hori bere parte,  

handik harri bat bota ezkero 

zer gertatuko litzake?

7) 

Harriak Lurra planeta pasa 

edo erdian mantendu? 

Newtonen lege handi horiek  

baldin badira eredu... 

Erantzun onik ezin ordea  

inola ere zuzendu, 

zeren bost metro egindakoan 

Harrijaleak jaten du.

IZKIRIMIRIAK
Doinua: Andre txarraren bentajak 

Egilea: Igauri Lopetegi

Gurutzegrama: Sentimenduak

Horizontal 
3- Zoriontasuna edo barneko energia positiboa adierazten 
duen egoera; irribarrea eragiten du askotan. 
5-Beste pertsona, animalia edo leku batekin lotura berezia 
eta atsegina izatearen emozioa. 
6- Norbaiten jokabideak edo egoera batek mindu edo 
amorrua sortzen digunean sentitzen dena.

Bertikal 
1- Barne bakea eta kezkarik eza adierazten duen egoera; 
tentsiorik gabe egotea. 
2- Arrisku edo ziurgabetasun egoeran sentitzen den 
emozioa; babestu nahi garenean. 
4- Zerbait txarra gertatzen denean edo norbait faltan 
botatzen dugunean sentitzen den emozioa.

6 Hitz: Norabideak

- Hego 
- Ipar

- Mendebalde 
- Ekialde 

- Behera 
- Gora

Nolako 
garrantzia du
ama hizkuntzak 
psikoterapian?

Zuzeneko elkarrizketa

Azaroaren 11n, 
asteartea, 18:00etan. 

Oiasso Museoan, 
Portu aretoan

Estibaliz Zubialde psikologoa, Lassai psikologia.

Irunero aldizkaria eta Txingudi Online 
hedabideetarako zuzeneko 

elkarrizketaren grabaketa. Sarrera 
Doan. Gonbidapenak Oiasso 

Museoan eskuragarri. Ordutegia: 
asteartetik igandera 10:00etatik 

14:00etara eta ostiral eta larunbatean 
16:00etatik 19:00etara. Pertsonako bi 

sarrera har daitezke gehienez.

Irunero

PAREAN ETA KERA ELKARTEEK 
EMAKUMEAK KIROLERA 

ERAKARTZEKO EGITASMOAK 
PROPOSATZEN JARRAITZEN DUTE

Parean eta Kera elkarteek abian dituzte emakumeak kirolera erakartzeko egitasmoak. Alde 
batetik, Parean elkarteak emakume eta neskentzako kirol eskaintza biltzen duen liburuxkaren 

edizio berria atera du. Horretaz gain, emakumeen kirola ikusarazteko helburua duen Mendi 
Urruzunoren Hamaika emakume*, hamaika erronka argazki erakusketaren antolatzaileetako 

bat izan berri da Parean ere. Bestetik, Emakumeok Zast proiektuaren hirugarren edizioa 
martxan dute bi elkarteek elkarlanean. Kera elkarteko Ane Toledo eta Parean elkarteko Ainara 

Lópezek proiektu horietako berritasunak aurkeztu dituzte. 

Kirol eskaintza zabala
Parean elkarteak Irungo kirol kluben eskaintza biltzeko kirol 
gida berrargitaratu du. Elkarteko kide Ainara Lópezek azaldu 
duenez, “barnebildu nahi izan dugu, ez bakarrik gure lana, 
baita Irungo klubekin egindako elkarlana”. Emakumeek eta 
neskek kirola egiteko gonbidapena eskura izan dezaten egin 
dute ahalegin hori. Izan ere, “eskaintza egon badago, baina 
askotan ez da ezagutzen”, adierazi du Ainara Lópezek. Horrela, 
iaz argitaratutako gida eguneratzeaz gainera, berrikuntzak ere 
erantsi dizkiote: gomendioak. “Feminismoaren ikuspuntutik 
hausnarketa bat erantsi nahi izan dugu, emakumeak gustura 
egongo diren espazio seguruak sortzeko”, azaldu du Ainara 
Lópezek. Hain zuzen ere, Parean elkarteko kideak aipatu 
duenez, “hirian badago horretarako grina, beharra eta baita 
prestutasuna ere”. Hala ere, oraindik erreferente berriak 
sortzeko beharra azpimarratu du Lópezek. Beraz, gida hau 
eskura izanda, kontzientziazioa lantzen jarraitzeko aukerak 
ikusten ditu. 

Emakumeek kirolean duten parte-hartzean hutsuneak ere 
badira, bereziki, nerabezaroan eta amatasuna edo zaintza 
lanekin loturiko adinetan. Ainara Lópezen hitzetan, matxismoak 
inposatutako rol eta ereduek eragina izan dezakete beherakada 
nabarmen horietan. Horretaz gain, kirol ez lehiakorra 
egiteko dauden aukera murritzek ere eragina izan dezaketela 
ondorioztatu dute Parean elkartean: “guretzat garrantzitsua da 
kirola egiteko aisialdiko espazio lasaiak egotea, teknifikazio oso 
handia eskatzen ez dutenak”. Gainera, kirola taldean egiteak 
izan dezakeen garrantzia azaldu du Ainara Lópezek, hasiberriei 
babestuta sentitzen laguntzen baitie. Dena den, oraindik 
badago esku bete lan aurretik kirolaren balio oinarrizkoenak 
berreskuratzeko: malgutasuna eskaini, aurreiritziak ezabatu 
eta bizitzaren erritmo bizkorretik aldenduz, teknifikazioa 

baino gehiago bilatzeko. 
Bitartean, Parean elkarteak 
hiriko klubekin elkarlanean 
prestatutako gida elkartearen 
webgunean kontsultatu 
daiteke jada eta Ainara 

Lópezek azaldu duenez, kluben artean ere banatuko dute, haiek 
zabalpena eman diezaioten. 

Emakumeok Zast hirugarrenez
Horretaz gain, Emakumeok Zast proiektua garatu dute azken 
hiru urteetan. Kera elkarteko Ane Toledok gogoratu duenez, 
proiektu hau bi elkarteek elkarren berri izan zuten une berean 
jaio zen, biek, kirolaren inguruan zerbait egiten ari zirela 
ikusterakoan. Egitasmoari forma eman ostean, jada ezagunak 
zituzten klubetara gerturatu ziren lehenik. Lehen emaitzak 
segituan iritsi ziren, Ane Toledoren esanetan, “taldean ez 
bada, emakume askori gehiago kostatzen zaio leku berrietara 
bakarrik joatea”. Ainara Lópezek erantsi duenez, helburua 
beraz, bikoitza da. Batetik, “bakarrik egingo ez genukeen hori 
egitera animatzea, inguruan dauden klubak eta eskaintza 
ezagutuz”. Emakume ijito eta etorkinek parte hartzen dute 
nagusiki programan. Esaterako, Irungo Udaleko “Gure artean” 
programako kideak ere gonbidatzen dituzte antolatutako 
ekintzetara, hirira etorri berri diren emakumeek Irungo kirol 
klubak ezagutu ditzaten. Bigarren helburua, berriz, aurreiritzien 
apurketan datza. Ainara Lópezek onartu duenez, “niretzat 
pertsonalki oso baliagarria izan da zentzu horretan, baina baita 

gainontzeko parte-hartzaileentzat eta, klubentzat ere”. 

Ordutik hilabetean behin elkartzen dira, ostiraletan, 10:00etatik 
12:00etara. Iaz ekintza arratsaldeetara zabaltzeko saiakera egin 
zuten, baina ezinezkoa izan zitzaien. Ane Toledok azaldu du 
klubek jada beren talde propioak dituztela, batez ere arratsaldez 
aritzen direnak, eta ondorioz, ekintza gehiago egin ahal izateko 
espazio egokiak falta dira hirian. “Kirolak gaur egun duen 
garrantziarekin uste dut Irungo Udalak inbertsio handiagoa 
egin beharko lukeela denei, kirol klubak direnei eta ez garenoi, 
ekintzen antolaketan erraztasunak eman ahal izateko”, 
gaineratu du Toledok. 

Kirola: aitzakia eta helburua
Orain arte askotariko kirol eta ekintzak probatzeko aukera izan 
dute. Ane Toledok aipatu duenez, “zure konfort zonatik atera 
eta bat-batean eskalada egiten, zaldi gainean edo Fraileen 
hondartzara padelean iristen ikusten zara, beldurrak gaindituz, 
beste emakumeekin batera”. Gainera, proposatutako ekintzetan 
emakume oso ezberdinak elkartzen direla ikusi dute. Ane 
Toledok aipatu duenez, “hori parte-hartzea irekia delako da, 
behin bakarrik etorri zaitezkeelako edo nahi duzun guztietan”. 

Oso proiektu sinplea dela iruditu dezakeen arren, emaitza 
handiak erakutsi ditu jada. Adibidez, lehen bi elkarteak ziren 
kirol klubengana programarentzako ekintzen eske gerturatzen 
zirenak eta orain elkarteak kluben deiak jasotzen hasiak dira 
proiektura batu eta beren jarduera eskaini nahian. “Klubek ere 
ikusi dute egitasmo honi esker emakume asko jarduera familian 
errepikatzera eta klubean izena ematera ere animatzen direla”, 
erantsi du Ane Toledok. Antolatzaileek, kluben asmo ona eta 
inplikazioa eskertu dute, proiektua garatzeko funtsezkoak izan 
baitira. Emakumeok Zast! programak urtebeteko iraupena du. 

Aurtengoa 2025 urte hasieran 
abiatu eta abendura arte 
luzatzea aurreikusten dute. 
Ane Toledok erantsi duenez, 
“behin bat bukatuta hurrengo 
urtekoaz galdezka hasten 
zaizkigu eta erantzun hori oso 
positiboa da”. 

Hilabetean behin
Jardueren aukeraketa egiterakoan, oreka mantentzen saiatzen 
dira. Ainara Lópezek aipatu duenez, “nik uste dut orokorrean 
gehienek nahiago ditugula dantzarekin loturiko jarduerak”. 
Dena den, Ane Toledok erantsi duenez, askotariko kirolak 
probatzen saiatzen gara. Horrela, parte-hartzaileen eskariak, 
bestelako proposamen eta beharrekin tartekatzen dituzte. 
Adibidez, ur ekintzak prestatzerakoan zailtasunak ikusi 
dituzte, izan ere, adibidez, bereziki, Moldaviako eta antzeko 
herrialdeetako emakumeek ez baitakite igeri egiten, orain arte 
ikasteko baliabide nahikoak izan ez dituztelako. Ane Toledok 
azaldu duenez, “hori konpontzeko zerbait prestatzen saiatzen 
ari gara, ea laster ekimen berri bat aurkeztu dezakegun”.

Programaren azken fasean egon arren, izena emateko aukerak 
zabalik jarraitzen du. Horretarako, izen ematea emakuokzast@
gmail.com helbide elektronikora idatziz edo bi elkarteetako 
batekin harremanetan jarriz egin daiteke. Antolatzaileek 
gogoratu dutenez, edozein emakumek parte hartu dezake, 
edozein dela ere bere adina. Ainara Lópezen hitzetan, “gure 
helburua ez da jende pilo bat egotea, baizik eta daudenak 
gustura egotea”.

“Gure helburua ez da 
jende pilo bat egotea, 
baizik eta daudenak 
gustura egotea”
Ainara López, Parean 
elkartea

“Behin bat bukatuta 
hurrengo urtekoaz 

galdezka hasten zaizkigu 
eta erantzun hori oso 

positiboa da” 
Ane Toledo, Kera elkartea

https://parean.eus/
https://sites.google.com/view/kera-elkartea/inicio
https://irunero.eus/irungo-erdigunea-emakumezkoen-kirol-eskaintza-zabalaren-erakusketari-bihurtuko-da-igandean/ 
https://irunero.eus/irungo-erdigunea-emakumezkoen-kirol-eskaintza-zabalaren-erakusketari-bihurtuko-da-igandean/ 
https://irunero.eus/emakumeok-zast-proiektuari-jarraipena-emango-diote-ostiraletik-aurrera-kera-eta-parean-elkarteek/

Bi urteren ostean, Urgara Waterpolo Klubak senior mailako emakume taldea berreskuratu 
du. Aurtengo denboraldia hasi berri dute eta garaipenarekin, gainera, Eibar Urbat 

taldeari irabazita. Taldearen denboraldiko erronkez hitz egin dute Iraia Oskila eta Claudia 
Aginagalde jokalariek. 

Nolakoa izan da denboraldi hasiera?
Iraia: Ondo. Egia da, ilusioz hartu dugu denboraldi hau, kirola 
utzi zuten nesken itzulerari esker taldea berreskuratu dugulako. 
Gainera, garaipen batekin hasteak ilusioz bete gaitu, nahiz eta 
partidu hasiera apur bat exkaxa izan zen. Galtzen hasi ginen 
baina azkenean irabaztea lortu genuen. 

Bi urteren ostean klubean senior mailako emakumeen taldea 
berreskuratzea lortu da. Nolakoa izan da prozesu hori?
Claudia: Lehen denboraldian Eibarrekoekin elkartu ginen 
beraiek ere egoera berdinean zeudelako eta ondo moldatu 
ginen ligan. Hurrengo urtean ordea, gauzak zaildu egin ziren 
jokalari nahikorik ez genuelako eta liga elkarrekin ez jokatzea 
erabaki zen. Orain aurretik izan genuen entrenatzaile bat itzuli 
da eta berak berreskuratu du proiektua. Luzerako proiektua da, 
klubaren jarraitutasuna helburu duena.  
Iraia: Aurten 18 lizentzia dauzkagu ligan; 12 inguru seniorrak 
izango gara. Waterpoloko talde batean 13  pertsonek jokatzen 
dute, tira, 6 jokalari eta atezain bat, baina aulkian ere jendea 
behar da. Beraz, harrobiko jokalariak oso garrantzitsuak dira eta 
oso maila onarekin datoz, beraiekin batera lehiatzeko aukera 
ematen diguna. 

Beraz, klubak harrobia bezainbeste behar du senior mailako 
taldea etorkizuna bermatzeko, ezta?
Claudia: Egia da, txikia zarenean handiak jokatzen ikusteak 
motibatzen zaituelako. Orain gu gara emakume talde erreferente 
hori.  
Iraia: Gure lehen partidua ikustera etorri ziren denak. Harmaila 
beteta ikusi genuen eta gainera, asko animatu gintuzten, beraz, 
horrek asko motibatzen zaitu. 

Zeintzuk dira aurtengo denboraldirako ezarritako helburuak?
Claudia: Egia da gure artean aspalditik ezagutzen garela eta 
elkarrekin jokatzera ohituak gaudela. Jokalariak berreskuratu 
ditugu eta, beraz, uretan konexio hori mantentzen dugu. Askok 

pentsatuko dute lehen urtea izateko asmo handiegiak ditugula, 
baina benetan uste dugu paper ona egin dezakegula ligan. Lehen 
postuan sailkatzea gustatuko litzaiguke, batez ere igoera fasea 
jokatzeko, nahiz eta taldea aurten atera. 

Zer egin behar duzue igoera 
fasea jokatu ahal izateko?
Iraia: Ligan 14 talde lehiatuko 
gara eta horietatik 2 bakarrik 
gara Gipuzkoarrak, 8 
bizkaitarrak dira, 1 arabarra, 
2 nafarrrak eta 1 Errioxakoa. 
Lehenengo fasean talde 
guztiak elkarren aurka aritzen 

gara, amaieran erabakitzen da zeinek jokatuko duen igoera 
fasea. Lehen sailkatua otsailetik aurrera beste liga bat jokatzen 
hasten da, ligan lehenengo sailkatutako beste erkidegoetako 
taldeen aurka. Horrela erabakitzen da zein den ligako 
txapelduna. 

Nola aurreikusten dituzue ligako aurkariak?
Claudia: Nire ustez, eta uste dut Iraia ados dagoela, aurkari 
gogorrenak batez ere Askartzakoak izango dira, hau da, 
Bizkaitarrak.  
Iraia: Oso aurkari zuzenak dira guretzat,  sailkapenean oso 
pareko ibiltzen garelako beti. Leioak adibidez, liga nazionalean 
ere badu taldea eta Askartza beti igoera fasetik gertu ibiltzen 
da. Dena den, partidu bakoitza ezberdina da azkenean, eta 
beraz, ezinezkoa da asmatzea zein izango den emaitza edo nola 
jokatuko duzun egun horretan. 

Horretarako, zer landu duzue aurredenboraldian zehar?
Claudia: Lehen entrenamendua sekulako motibazioa izan zen 
jendeari uretan ibiltzea ahaztu ez zaiola ikusita. Entrenatzaile 
berria dugu eta ilusio berezia egiten digu gainera emakumea 
delako.  
Iraia: Entrenamenduak gogorrak izaten ari dira eta intentsitate 
hori etxera iristerakoan nabari da. Lagapenei dagokienez, 
Leioakoek atezain bat utzi digute, eta oso pozik gaude. Gero 
Erasmusean etorri den jokalari berri bat dugu eta abendura arte 
gurekin jokatuko du. 

Waterpoloa kirol gutxitua 
izanik, are zailagoa izango da 
nesken taldea osatzea. 
Claudia: Lehen aipatutako 
proiektuaren helburua horixe 
da, nesken harrobia lantzea 
eta waterpoloa kirol bezala 
ezagutaraztea. Waterpoloa 
igeri egitea eta uretan ibiltzea 

baino askoz gehiago da, taldeko kirola denez, taldearen parte 
sentiarazten zaitu. Jendeak hori ezagutuko balu, jende gehiago 
animatuko litzateke jolastera. Eskoletara ere gerturatzen gara, 
taldeak sortzen asko lagundu dezakeela uste dugulako.  
Iraia: Gipuzkoan gainera emakumezko seniorren 2 talde daude 
bakarrik, Eibarrekoak eta gu. Donostian ere ez dago, pentsa. Sare 
sozialak ere oso garrantzitsuak dira eta klubetik lan asko egiten 
da hori zaintzeko. 

Igerilekuak lortzeko ordea, zailtasunak izaten dituzue?
Claudia: Entrenamendu fisikoak lehenago egiten ditugu, baina 
igerilekuko saioak oso berandu izaten dira, 21:30etik 22:45era. 
Egia esan, berandu dira. Ulertzen dugu igerileku osoa behar 
dugula ateak jartzeko eta jokaldiak entrenatu ahal izateko. 
Txikiek ordutegi hobeak izatea lortu dugu, nahiz eta adibidez, 
batzuetan haurrek edo infantilek eta kadeteek bi kaleetan 
elkarrekin entrenatzen duten eta ia ez zaien atea sartzen bertan. 
Beraz, hirian kirol instalazioetan gabeziak daudela nabari dugu. 

Helburu handiak lortu ahal izateko jokaleku egokia izatea 
ezinbestekoa da. 
Caludia: Kirol gutxitua gara, baina gure kuotak ordaintzen 
ditugu, beraz, espazio eta ordutegi hobeak merezi ditugu. 
Horrela ere errazagoa litzateke jendea erakartzea.  
Iraila: Talde soil bat baino gehiago gara; kategoria 
desberdinetako taldeak ditugu; hortaz, entrenatu eta jokatu ahal 
izateko espazioa ere behar dugu. 

Zerk egiten dizue ilusio handiena aurtengo denboraldiaz?
Iraia: Galdera zaila da, baina nik uste batez ere disfrutatzea dela 
garrantzitsuena. Berriro elkartu gara eta gure artean oso ondo 
eramaten gara. Beraz, ahalik eta urrutien iristea espero dut,  
baina denboraldia ilusioarekin hartuz.  
Claudia: Hori da. Eta denboraldi honetaz gain, hurrengoetan 
ere taldeak irautea, txikiak handitzerakoan gurekin batera joka 
dezaten. Nire ahizpa klubaren harrobian dago eta berarekin 
batera partiduren bat jokatzeak ilusio handia egingo lidake. 

“Nire ahizpa klubaren 
harrobian dago eta 
berarekin batera 
partiduren bat jokatzeak 
ilusio handia egingo 
lidake” 
Claudia Aguinagalde, 
Urgara Txingudiko 
jokalaria 

“Talde soil bat baino 
gehiago gara; kategoria 
desberdinetako taldeak 

ditugu, hortaz, entrenatu 
eta jokatu ahal izateko 

espazioa ere behar 
dugu” 

Iraia Oskila, Urgara 
Txingudiko jokalaria

URGARA TXINGUDIK SENIOR MAILAKO 
WATERPOLOKO EMAKUMEEN TALDEA 

BERRESKURATU DU  

https://urgaratxingudi.eus/
https://irunero.eus/urgarako-txingudiko-kirolariak-waterpoloko-denboraldi-berria-prestatzen-ari-dira/
https://irunero.eus/urgara-txingudi-kluba-waterpoloa-zabaltzeko-eta-sustatzeko-asmotik-sortu-da/
http://: https://irunero.eus/urgara-txingudiko-neskek-euskal-herriko-kopako-hirugarren-postuarekin-itxiko-dute-denboraldia/

Amane Area, musikaria eta abeslaria 

“BETI POLITA DA NIRE HIRIAN 
BERTAN ABESTU AHAL IZATEA, 

LAGUNEZ INGURATURIK”
Amane Area abeslari eta musikari irundarra da. Musikarekiko zaletasuna txikitatik 

datorkio, afizioari hasiera data zehatza jartzea ezinezkoa zaion arren. Berriki 
Emakumeen Etxean egindako ‘Emakume artistak: irudikatu, sortu eta ospatu’ 

jardunaldian parte hartu du, aurretik udalak antolatutako beste saio batzuei musika 
jarri ostean. Dena den, kalean zuzenean abestea eta inprobisatzea maite du, tarteka 
Donostiako kaleetan aritzen baita horrela. Ahotsaz gain, gitarra da Amanek musika 

sortzeko duen lagun banaezina. 

Nola piztu zen musikarekiko duzun interesa?
Ba ez dut momentu zehatzik gogoratzen, baina, tira, egia 
da musika betidanik egon dela nire bizitzan. Nire familiak 
musikarekiko duen zaletasunak ere eragin handia izan du nigan. 
Adibidez, nire osaba bateria-jolea zen eta nire aitona berriz, 
akordeoi-jolea. Familia bileretan musika beti oso presente egon 
da eta bazkariak beti musikarekin amaitu izan ditugu, abesten.  

Badago musikarekiko duzun zaletasuna garatzen lagundu 
duen musika talde edo bakarlaririk?
Galdera horri erantzuteko nik bi influentzia mota bereiziko 
nituzke. Batetik, nire aitak kotxean jarritako musika taldeek 
eragin handia izan dute nigan. Esaterako, Loquillo, Danza 
Invisible edo Los Ronaldos taldeek. Abesterako orduan aldiz, 
Izarok edo Rozalenek ere eragina izan dutela esango nuke. 

Noiz eta nola hasi zinen zaletasun hori garatzeko eskolak 
jasotzen?
Txikitan Skola Musiken hasi nintzen. Biolontxeloarekin hasi 
nintzen, baina geroago instrumentu hori utzi eta gitarra hartu 
nuen. Izan ere, konturatu nintzen gitarrak abesteko orduan 
aukera gehiago eskaintzen zizkidala, baita lagunekin musika 
partekatzeko orduan ere. Gainera, nire osabari esker asko ikasi 
dut musikaz. 

Zein izan da musikari esker orain arte bizitako unerik polit edo 
bereziena?
Egia esan, horrelako asko bizi 
izan ditut. Bakarra aukeratu 
beharko banu iaz gertatutako 

bat aukeratuko nuke. Donostian kalean abesten ari nintzen eta 
bat-batean bi neska gerturatu zitzaizkidan eta hildako gizon 
baten omenaldian abesteko aukera eskaini zidaten. Esperientzia 
oso gogorra izan zen, baina, aldi berean, oso polita ere. 
Ezezagun batzuek zugan konfiantza jartzea eta hori bezalako 
momentu gogor batean zure musika entzun nahi izatea oso 
hunkigarria izan zen niretzat eta oroitzeko modukoa. 

Zein da gogokoen duzun musika estiloa?
Txikitatik asko gustatu izan zaizkit musika programak, 
eta orduan betidanik entzun izan ditut estilo eta genero 

desberdinetako abestiak. 
Uste dut horregatik zaila 
egiten zaidala nire burua 
musika estilo bakar batekin 
identifikatzea. Egia da, 
entzuten eta jarraitzen 

ditudan artista guztiek beti istorioak kontatzen dituztela eta 
niri asko gustatzen zaidan zerbait da hori artista bat entzutea 
aukeratzeko orduan. Hau da, musikaren bitartez artista bera 
islatzea eta istorio bat entzutea musikarekin batera. 

Orain gutxi Irungo Emakumeen Etxean egindako Emakume 
Artistak jardunaldian parte hartzeko aukera izan duzu. Zer 
iruditu zaizu egitasmo hori?
Urte batzuk igaro dira jada horrelako ekintzetan parte hartzen 
hasi nintzenetik. Horrelako emanaldiak niretzat aukera 
izugarria dira artista bezala hobetzeko eta erronka berriei aurre 
egiteko. Eta gainera, horrelako ekintza baten barnean bada, 
hau da, gizarteari horrelako mezu garrantzitsua bidaltzen dion 
ekintza batean bada, ba are gehiago. 

Nola prestatzen zara horrelako emanaldietan aritzeko?
Nik uste dut nire lana ekintzak eskatzen duenera edo duen 
mezura egokitzen saiatzen naizela. Horren arabera, abestiak 
aukeratu eta antolatzen ditut. Horrelako ekintzekin loturik 
dudan oroimen politenetako bat lehen emanaldirako deia jaso 
nuen unea izan zen. Izan ere, Irungo Udaletik deitu ninduten 
horretarako eta gainera Irunen bertan nire lehen kontzertua 
emateko aukera emateak ilusio handia egin zidan. Ordutik 
aurrera emandako guztiak ere oso esperientzia politak izan dira 
niretzako. Beti polita da nire hirian bertan abestu ahal izateaz 
gain, lagunez inguraturik egitea.

Etorkizunera begira, beste musika hitzordurik duzu begi-

bistan?
Ba oraingoz ez dut helburu finkorik buruan. Hala ere, ziur nago 
abesten eta gitarra jotzen jarraituko dudala edonon, hau da, 
etxean, tabernetan edo kalean. Baina, guztiz argi dut musika 
egiten jarraituko dudala. Erronka berri gisa, nik sortutako 
abestiak erakusten hastea gustatuko litzaidake. Izan ere, orain 
arte ezkutuan mantendu izan ditut, baina aurrerapauso polita 
izan daitekeela uste dut. 

Musikaz bizitzeko aukerarik ikusten duzu edo zaletasun huts 
gisa imajinatzen duzu aurrerantzean ere?
Industrian sartzea eta bertan toki bat egitea zaila ikusten dut. 
Dena den, neska ausarta naizela iruditzen zait eta bizitzak 
proposatzen dizkidan erronkei aurre egiteko prest egongo 
naizela uste dut. 

Zer mezu edo ideia transmititu nahiko zenuke zure musikaren 
bitartez?
Asko gustatuko litzaidake entzuten nauten pertsonek, nire 
musika entzuten duten bitartean etxeko goxotasunean eta 
lasaitasunean egotearen sentsazioa izan dezatela. Hau da, nire 
abestiak lagunen edo familien artean abesteko modukoak izatea 
nahiko nuke. 

Aukeran emango balizute, zein izango litzateke zure bizitzako 
kontzertua?
Ba Irungo jaietan abestea asko 
gustatuko litzaidake. Izan 
ere, horrela plaza handiago 
baten aurrean aritzeko eta 
eszenatoki handiago batean 
jotzeko aukera izango nuke. 
Zegatik ez?

“Egia da musika 
betidanik egon dela nire 
bizitzan”

“Asko gustatuko 
litzaidake entzuten 
nauten pertsonek, 
nire musika entzuten 
duten bitartean etxeko 
goxotasunean eta 
lasaitasunean egotearen 
sentsazioa izan dezatela”

“Uste dut horregatik 
zaila egiten zaidala 
nire burua musika 

estilo bakar batekin 
identifikatzea”

https://irunero.eus/emakume-sortzaileen-azoka-musikatua-egingo-da-martxoaren-9ko-arratsaldean/
https://irunero.eus/emakume-artistak-irudikatu-sortu-eta-ospatu-jardunaldia-egingo-da-urriaren-23an/
https://irunero.eus/skola-musikek-musika-ulertu-eta-ikasteko-bestelako-bideak-proposatzen-ditu/
https://irunero.eus/gazteartean-fest-en-hirugarren-edizioak-musikaz-beteko-du-zabaltza-plaza-urriaren-28an/ 

2025eko azaroa

Dejabu Konpainiaren “Itzulera” antzokian ikusleen 
begi-bistan eraikitzen den road movie lotsagabe eta 
psikodelikoa da.

Noiz: Azaroaren 2an, igandean.  
Non: Amaia Kultur Zentroan.  
Ordua: 19:00etan.  
Sarrera: 8,50€ .

Irunero aldizkariak eta Txingudi Online hedabideek ama 
hizkuntzak psikoterapian duen garrantziari buruzko 
elkarrizketa grabatuko dute zuzenean Estibaliz Zubialde 
piskologoa elkarrizketatuz. 

Noiz: Azaroaren 11n, asteartean.  
Non: Oiasso Erromatar Museoan.  
Ordua: 18:00etan.  
Sarrera: Doan, gonbidapenarekin. 

“Bidaia handi baten hasiera”: Maider Otaola Lópezek 
eta Ainhoa Ugarte Zuloagak Panamatik hasita eta 
iparralderantz urtebetez boluntario lanetan egindako 
bidaia azalduko dute. 

Noiz: Azaroaren 6an, ostegunean.  
Non: Amaia Kultur Zentroan. 
Ordua: 19:30etik 20:30era. 
Sarrera: Doan, tokiak bete arte. 

“Andereño” Anita Maravillas txotxongiloen antzerki 
ikuskizuna da, testurik gabea, eta 6 urtetik aurrerako 
familiei zuzendua. 

Noiz: Azaroaren 28an, ostiralean.  
Non: CBA Kultura eta Sorkuntza Zentroan. 
Ordua: 18:00etan. 
Sarrera: 5,50€.

DEJABU “ITZULERA” ZUZENEKO ELKARRIZKETA

ZURE ABENTURAREN BILA
FAMILIA ANTZERKIA 

Artia Gaztelekuan elkarrekin palet sofa bat eraikiko dugu. 
Modu dibertigarri eta jasangarrian sortuko dugu gure 
atsedengunea.

Sofa muntaketa: Bi saiotan egingo da, hau da, azaroaren 
21ean eta 28an, 18:00etatik 20:00etara.

Sofa muntatu ondoren, kuxinen fundak josteko tailerrak 
egingo dira: 

–1. ikastaroa: azaroaren 22an eta abenduaren 13an, 
18:00etatik 20:00etara

–2. ikastaroa: urtarrilaren 17an eta otsailaren 7an, 
18:00etatik 20:00etara

Ekintza guztiak doakoak izango dira.

Etorri eraikitzera, jostera eta ondo pasatzera, elkarrekin 
Gaztelekurako txoko berezi bat sortzen dugun bitartean!

2007an jaioa bazara, ez utzi Europan zehar bidaiatzeko 
interrail txartela irabazteko aukera pasatzen. Bidaia 
bakarka edo gehienez 5 laguneko talde batean egin 
dezakezu Hau da, irabazle suertatzen bazara, talde osoari 
tokatzen zaio saria.

Eskaerak egiteko epea urriaren 30ean hasi eta azaroaren 
13an amaituko da. Informazio gehiago edo laguntza behar 
baduzu prozesuan, hurbildu IGaztera eta ahal dugun 
guztian lagunduko dizugu.

Edo konekta@irun.org emailera bidali behar da.

Hiriaren alde zaharrenetako eta misteriotsuenetako 
bat den Hegoaldeko Auzoa indar ezezagun batek 
isolatu du. Inor ez da sartzen... eta inor ez da ateratzen. 
Zurrumurruek diote aspaldi desagertutako sorgin 
ahaltsu batek debeku gisa ezarritako sorginkeria dela 
erruduna. Baina zerbaitek —edo norbaitek— botere 
ilun hura esnatu du, eta orain magia beltzak barrutitik 
haratago, kanpora zabaltzeko mehatxua dakar. Zaindarien 
Ordenak bidalitako ikertzaile talde bat zarete zuek. 
Zuen eginkizuna sorginkeria garaiz apurtzea da. Garaiz 
ibiliko zarete? Animatu abenturaz beteriko escape room 
honetan parte hartzen!

Azaroaren 29an bi pase egingo dira Martindozenea 
Gaztelekuan: Lehena 16:30etik 17:30era eta bigarrena 
17:45etik 18:45era. Doako ekintza da eta plazak 
mugatuak daude. Izena eman zurea galdu baino lehen! 

PALET SOFA BAT ARTIA 
GAZTELEKURAKO

DISCOVEREU

ESCAPE ROOM

https://irunero.eus/itzulera-obra-eskainiko-da-amaia-kzn-azaroaren-2an/
https://irunero.eus/euskararen-nazioarteko-egunak-hiru-hilabeteko-iraupena-izango-du-irunen/
https://www.irun.org/eu/agenda/ekintzak/17769-teatro-familiar-andereno-anita-maravillas-eu
https://www.irun.org/eu/gazteartean/zerbitzuak/gaztelekuak/gazteleku-artia-eu
https://www.irun.org/eu/gazteartean/zerbitzuak/igazte
https://www.irun.org/es/gazteartean/servicios/gaztelekuak/gazteleku-martindozenea
https://www.irun.org/es/gazteartean/servicios/gaztelekuak/gazteleku-martindozenea



